
ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№41 (24.635) 2024 гъэм мэлыжьыхьым (апрелым) и 9, гъубж И уасэр зы тумэнщТхьэмахуэм щэ къыдокI

IэнатIэхэм  я  
жармыкIэ

ЗыплъыхьакIуэхэр 
мелуани 2,5-м 
нагъэсынущ

4-нэ нап.2-нэ нап. 3-нэ нап.

Лъэпкъ  журналистикэм
и  къэкIуэнур  зэлъытахэр

2-нэ нап.

Хэщхьэж гукъинэж

Амир  и  псэр
Хэкум  щIитащ

Къэралыгъуэм и тхыдэр ирагъэдж

Хамэ щIыпIэ 
къикIахэм ядоIэпыкъу

ЗэхъуэкIыныгъэхэр  халъхьэ

КъБР-м и Правительствэм и УнафэщI 
Мусуков Алий иригъэкIуэкIащ Iуэхугъуэ 
щхьэхуэхэм щыхэплъа зэIущIэ. 

КъБР-м и Правительствэм и мылъку гъэ-
тIылъыгъэм щыщ КъБР-м курортхэмрэ ту-
ризмэмкIэ и министерствэм 2024 гъэм 
иратынымкIэ проектыр игъэбелджылащ 
КъБР-м курортхэмрэ туризмэмкIэ и ми-
нистр ЩоджэнцIыкIу Мурат. Республи-
кэм и Iэтащхьэм и унафэкIэ ягъэхьэзыра 
проектыр теухуащ Палестинэм къикIыу 
КъБР-м пIалъэкIэ къыщыувыIахэр псэу-
пIэкIэ къы зэгъэпэщыным. Абы текIуэдэну 
мылъ кур  республикэм и бюджетым къы-
хэкIын хуейщ. 

- Махуэм къриубыдэу зы цIыхум текIуэдэ-
нущ сом мин 1,32-рэ. Дэ мылъкур къэд-
бжащ мазихым тегуэшауэ. НобэкIэ рес-
публикэм Палестинэм къраша цIыхуи 100 
щыIэщ. Проектым текIуэдэнущ сом ме л-
уан 24-рэ мин 302, 400-рэ, - жиIащ ми-
нистрым. 

Худэчых зиIэхэм газ Iэмэпсымэхэр къа-
щэхунымкIэ защIэгъэкъуэнымрэ псэупIэ-
хэм газыр яхуешэлIэнымрэ 2024 гъэм те-
щIыхьауэ Правительствэм игъэхьэзыра 
проектыр игъэбелджылащ КъБР-м про-
мышленностымкIэ, энергетикэмрэ сатум-
кIэ и министр Iэхъуэбэч Щамил. 

КъБР-м ухуэныгъэмрэ псэупIэ-коммуна-
льнэ хозяйствэмкIэ и министр Бэрбэч 
Алим тепсэлъыхьащ КъБР-м и IуэхущIа-
пIэхэр 2024-2025 гъэхэм и бжьыхьэ-щIы-

махуэ пIалъэ лэжьыгъэхэм хуэгъэхьэзы-
ры ным. 

- ПсэупIэ-коммунальнэ IуэхущIапIэхэм 
2024 - 2025 гъэхэм тещIыхьа бжьыхьэ-щIы-
махуэ лэжьыгъэхэр нэсу къызэгъэпэ щы-
ным папщIэ министерствэм Правительст-
вэм и пащхьэ ирилъхьэ абы зыхуэгъэхьэ-
зырыным тещIыхьа проектым къыщыхьащ 
Iуэхур къызэгъэпэща зэрыхъуну Iэмал-
хэмрэ елэжьыну гупым хэтхэмрэ. Дызы-
тепсэлъыхь пIалъэм къриубыдэу лэжьы-
гъэхэр гъэбелджылыным текIуэдэнущ сом 
1 мелардрэ мелуан 139-рэ, - жиIащ абы.

ЗэхъуэкIыныгъэхэр халъхьащ КъБР-м и 
«Информационное общество» къэрал 
прог раммэм и паспортым. Ар игъэбел-
джылащ КъБР-м бжыгъэр зи лъабжьэ 
зыужьыныгъэмкIэ и министр Бозий 
Аскэр. 

КъБР-м и Правительствэмрэ КъБР-м и 
волонтёр центрхэм я ассоциацэмрэ я зэ-
гурыIуэныгъэм и проектыр зэIущIэм къы-
щигъэнэIуащ КъБР-м щIалэгъуалэ 
IуэхухэмкIэ и министр Лу Азэмэт. 

УФ-м и МВД-мрэ Къэбэрдей-Балъкъэ-
рымрэ хамэ къэрал щыщ цIыхухэмрэ 
граж данствэ зимыIэхэмрэ патент къыда-
хыным теухуауэ къэрал Iуэхутхьэбзэ яхуэ-
щIэнымкIэ я зэгурыIуэныгъэм нэгъуэщI-
хэри зэрыдыщIагъужымкIэ проектыр игъэ-
белджылащ КъБР-м лэжьыгъэмрэ 
цIыхухэм псэуныгъэкIэ защIэгъэкъуэным-
кIэ и министр Асанов Алим. 

ГУГЪУЭТ Заремэ.

ГазкIэ къызэрагъэпэщ 

КЪЭРЭШЕЙ-ШЭРДЖЭС. «Газпром меж-
регионгаз Черкесск» ООО-р йогугъу а гъэ-
сыныпхъэр зимыIэхэм ялъэгъэIэсыным 
теухуа программэр гъэзэщIэным. Мы зэ-
маным ирихьэлIэу ар хущIашащ унагъуэ 
мини 2,5-м. Аргуэру цIыху мини 2-м щIи-
гъум я унэлъапсэхэм бжьамийр ира-
шэлIащ. Зэрыщыту къапщтэмэ, зи гугъу 
тщIы программэм ипкъ иткIэ апхуэдэ 
лъэIухэу мини 4,8-м щIигъу къыIахащ.

- РЕСПУБЛИКЭМ щыщу газыр яхует-
шэлIэну иджыри куэд къолъаIуэ. Илъэс 
къэс дэ гъэсыныпхъэкIэ унэлъапсэ миным 
щIигъу къызыдогъэпэщ. Псэуныгъэ и 
лъэныкъуэ кIэ къазэрыдэIэпыкъу унэтIыны-
гъэ зыбжанэ зэрыщыIэми и фIыгъэкIэ 
иджы газыр уи унэм щIэпшэныр зыкъомкIэ 
нэхъыфI  хъуащ, - къыхигъэщащ компа-
нием и уна фэщI Дергачев Олег. 

КъШР-м цIыхухэм я унэм нэсыху бжьа-
мийхэр пщIэншэу щыхурашалIэ. ЛьготэкIэ 
зызыщIагъакъуэ цIыхухэм я бжыгъэм 2024 
гъэм хэхъуащ. Абыхэм сом мини 100-м нэс 
субсидиехэу ират. Ахъшэр трагъэкIуадэ хъу-
нущ хъунущ пщIантIэми унэкIуэцIхэми 
 щаукъуэдиину бжьамийхэмрэ газыр зэ-
рыщIашэну Iэмэпсымэхэмрэ. 

Зыужьыныгъэм хущIокъу

АБХЪАЗ. Къэралым туризмэмкIэ и ми-
нистр Хишбэ Таймураз жиIащ республи-
кэм цIыхухэм зэрызыщрагъэпсэху 
лIэужьы гъуэщIэ къызэрыщагъэсэбэпы-
нур. Абы и псалъэхэм ятепщIыхьмэ, 

Къэбэрдей-Балъкъэрым щып-
сэухэмрэ зыгъэпсэхуакIуэ къэ-
кIуауэ щыIэхэмрэ иджыблагъэ Iэ-
мал яIащ «ГъащIэм хуэкIуэ лъэба-
къуэ минипщI» зи фIэщыгъэ ду-
нейпсо Iуэхум хэтыну.

«ЛЪЭПКЪ узыншэм и хасэ» уры-
сейпсо зэгухьэныгъэм къыхилъхьа 
жэрдэмым ипкъ иткIэ, ХьэтIохъущо-
къуэм и жыг хадэм щэ бжыгъэкIэ 
цIыхухэр къекIуэлIащ – щхьэж и 
бын хэр, и адэ-анэр, и унагъуэр, и 
ныбжьэгъухэр щIыгъуу.

КъызэгъэпэщакIуэхэм нэхъапэкIэ 
ягъэнэхуа гъуэгум ирикIуэн хуэдэу, 
цIыхухэр сыхьэт 12-м жыг хадэм и 
пэIущIэм деж къыщызэхуашэсащ. 
Жэрдэмыр къэзыщтахэм фIэхъус 

псалъэкIэ захуэзыгъэза, КъБР-м 
узыншагъэр хъумэнымкIэ и министр  
Къалэбатэ Рустам зэрыжиIамкIэ, 
лъэсу къэкIухьыныр – узыншагъэр 
емыкIэкIуэным и зы IэмалыфIщ. 
«Балигъхэми сабийхэми я узынша-
гъэр зэтраIыгъэн папщIэ, къэкIу-
хьыным хуэдэу хущхъуэгъуэ щыIэ-
къым. Жьы къабзэм ухэту уи лъэр 
щIэбгъэкIыныр узыфэ куэдыр и 
 къежьапIэм деж зыгъэужьых Iэ-
малщ. Ди Iэпкълъэпкъыр жьы 
хуэныкъуэщ, зэтрилъхьэ щэр зэри-
гъэтIысын хэкIыпIэхэр къелъыхъуэ, 
иммунитетым и къарур нэхъ лъэщ 
зэрищIын гъуэгухэр хеш, лъыр къе-
зыхуэкIын Iэмалхэр къеулъэпхъэщ – 
а псор лъэсу къэкIухьыным зыхуей 
хуегъазэ. Дауэ-тIэ, абы иужькIэ къы-

зэрумыкIухьынур, уи лъэр зэры щIу-
мыгъэкIынур», – яжриIащ нэфIэгу-
фIэу министрым цIыхухэм.

Лъэс гъуэгум темыхьэ щIыкIэ 
къызэрагъэпэща экспресс-лабора-
торэм гукъыдэж зиIэхэр Iухьэурэ я 
лъым хэлъ фошыгъум и лъагагъыр, 
лъым и зекIуэкIэр, гум и къеуэкIэр 
кърагъэпщащ. Километрий зи кIы-
хьагъ зекIуэныр зэфIэкIыу къекIуэ-
лIэжа нэужь, а къэхутэныгъэ дыдэ-
хэр иригъэкIуэкIыу, ипэрейм ири-
гъэпщэжыну, а щIыкIэм тету 
 къэ кIухьыным щхьэпэу пылъыр зы-
хуэ дизыр нэрылъагъу зыщищIыжы-
ну Iэмал иIащ дэтхэнэми.

Лъэс зекIуэр и кIыхьагъкIэ къызэ-
зынэкIыфахэм псоми я цIэ-унэцIэр 
зытетха, академик Бокерие Лео и 

Iэпэр зыщIэлъ щыхьэт тхылъхэр 
иратыжащ.

Псалъэм къыдэкIуэу къыхэдгъэ-
щынщи, «ГъащIэм хуэкIуэ лъэба-
къуэ минипщI» жэрдэмыр Узынша-
гъэм и дунейпсо махуэм ирихьэлIэу 
къызэрагъэпэщащ, Къэрал Щхьэ-
хуитхэм я Зэгухьэныгъэм хыхьэ 
къэралыгъуэхэми щекIуэкIащ.

Налшык къалэм щекIуэкIа лъэс 
зекIуэр зэхэзышар КъБР-м Узынша-
гъэр хъумэнымкIэ и министер-
ствэмрэ Бэрбэч ХьэтIутIэ и цIэр 
зезыхьэ КъБКъУ-м хыхьэ Медицинэ 
академиемрэщ.

ШУРДЫМ Динэ.

Сурэтхэр зейр Къарей Элинэщ.

Налшык дэт мэжджытышхуэм ще-
кIуэкIа хэщхьэжым цIыхушхуэ къызэ-
хуишэсат мэлыжьыхьым и 5-м. Нэмэз 
ящIа нэужь, муслъымэнхэр КъБР-м и Iэ-
тащхьэ КIуэкIуэ Казбек и гъусэу хэщхьэ-
жахэщ. 

«СЭЛАМ алейкум, си къуэшхэ, си 
 шып хъу хэ! Нобэ мыбы си гум сыкъишащ. 
Мыхьэнэшхуэ иIэу къэслъытащ мы мазэ 
лъапIэм фи гъусэу сыхэщхьэжыным. Дэт-
хэнэ зы муслъымэнми псапэ ищIамрэ и 
гурылъ дахэхэмрэ Алыхьым къабылу Iи-

хыу, фIыгъуэ къыбгъэдилъхьэну со хъуэ хъу. 
Ди гъащIэр мамыру, дефIакIуэу, ехъу-
лIэныгъэ диIэу дыпсэуну Алыхьым жиIэ. 

ФIыщIэшхуэ хузощI нобэ ди гуфIэгъуэр 
къыддиIыгъыну къытхуеблэгъа ди нэхъы-
жьыфI Бердиев Исмэхьил-хьэжы, узын-
шагъэрэ гъащIэ кIыхьрэ Алыхьым 
 кърит!».

Фигу къыдогъэкIыж КIуэкIуэ Казбек и 
унафэкIэ НэщIикIыж хьидыр зыхуэзэ 
мэлыжьыхьым и 10-р зыгъэпсэхугъуэ ма-
хуэу зэрыщытынур. 

КЪУДЕЙ Iэминэ.

КъБР-м и Парламентым и 
УнафэщI Егоровэ Татьянэ 
республикэм и хабзэуб-
зыху орган нэхъыщхьэм и 
зи чэзу зэIущIэр иригъэ-
кIуэкIащ. Абы къыщыха-
лъхьащ КъБР-м и Парла-
ментым и зэIущIэр мэлы-
жьыхьым и 23-м ирагъэ-
кIуэкIыну.

ДЕПУТАТХЭР хэплъащ 
«Егъ э джэныгъэм теухуауэ» 
КъБР-м и Законым и Iыхьэ 
10-м зэхъуэкIыныгъэхэр 
хэлъ  хьэ ным и IуэхукIэ» за-
конопроек тым. Ар ягъэ хьэ-
зы ращ фе  де ральнэ зако-
нодательс т вэм зэхъуэкIыны-
гъэ зэри гъуэтам къыхэкIыу. 
Дэф тэрым къыщыгъэлъэ-
гъуащ узын шагъэкIэ сэкъат 
яIэу я унэхэм щрагъаджэхэр 
пщIэ н шэу тIэу шхынкIэ къы-
зэры зэрагъэпэщ щIыкIэр 
зэраубзыхур, ар ахъшэкIэ 
зэрахъуэ кIыну Iэмал зэраIэр 
(КъБР-м и Правительствэм 
зэригъэбелджылым тещIы-
хьауэ). 

ЗэIущIэм щытепсэ лъы-
хьащ «КъБР-м и туризмэм и 
IуэхукIэ» КъБР-м и Законым 
и Iыхьэ 4-мрэ 5-мрэ зэ-
хъуэкIыныгъэхэр хэлъ хьэ-
ным теухуауэ» республикэ 
зако ным. Ар ягъэхьэзыр 
«УФ-м и туризм Iуэхум теу-
хуауэ» Федеральнэ зако-
нымрэ УФ-м и хабзэ щхьэ-
хуэхэмрэ зэ хъуэ кIыныгъэхэр 
хэлъхьэ ным теухуауэ» Феде-

IэщIагъэлI ныбжьыщIэхэр IэнатIэкIэ къызэ-
гъэпэщын, хьэрычэт IуэхухэмкIэ щIалэгъуа-
лэм я жэрдэмхэр ядэIыгъын, щIэныгъэ егъэ-
гъуэтын, волонтёр лэжьыгъэм дегъэхьэхын - 
иужьрей илъэсхэм щIэгъэхуэбжьауэ къэра-
лыр мы Iуэхухэм йогугъу.

КЪЭРАЛ Советым и зэIущIэу 2022 гъэм дыгъэ-
гъа зэм и 22-м екIуэкIам УФ-м и Президент Путин 
Владимир къыщыхигъэщауэ щытащ щIалэгъуа-
лэм я Iуэхухэм елэжьыныр къэралым и къалэн 
нэхъыщхьэ дыдэхэм зэращыщыр. Президентым 
зэрыжиIэмкIэ, къэралым нобэ мурад ищIхэр 
илъэси 10 - 20 хуэдиз дэкIмэ зыгъэзэщIэнур 
иджыпсту Урысейм зи щIалэгъуэу ис мелуан 
 40-м нэблагъэрщ, икIи абыхэм гулъытэ ягъуэ-
тыпхъэщ.

Иужьрей зэманым дуней псом къыщыхъу Iуэху-
гъуэхэр щIалэгъуалэм зэран яхуэхъуным те-
гузэвыхьу, къэралым и пашэм къыхилъхьауэ 

4-нэ нап.

КъБР-м  и  Правительствэм

ральнэ закон № 63-ФЗ-р 
къызэращтам тету. Дэф-
тэрыр зытеухуар цIы хухэр 
зыплъы хьа кIуэ зы шэхэм я 
лэжьыгъэр зэрырагъэ фIэ-
кIуэнырщ. Абы щы гъэ бел-

джылащ зып лъы хьакIуэхэр 
къезышэкI хэм я лэжьыгъэм 
кIэлъып лъыным теухуауэ 
республикэм и Правите-
льствэмрэ  КъБР-м Зы-
гъэпсэхупIэхэмрэ туризмэм-

кIэ и министерст вэмрэ я 
пщэрылъхэр зы хуэдэр. 
 КъищынэмыщIауэ, Iыхьэ 
5-м дыщIагъуну къыхалъхьэ 
Къэбэрдей-Балъкъэрым зы-
щагъэпсэху и щIы пIэ кIуэцI-

рыкI маршрутхэр гъуэгу-
гъэлъагъуэ зи Iэн хуейхэм ха-
бжэну хуитыныгъэ еты ныр, 
апхуэдэ щIыпIэхэм зэрыха-
гъэгъуазэ тхыгъэхэр Интер-
нетым къралъхьэныр къы-
зэрызэрагъэпэщыныр.

Депутатхэр хэплъащ УФ-м 
и ПсэупIэ, Лэжьыгъэ, Мэз 
кодексхэм, Административ-
нэ хабзэхэр къызэпемыгъэу-
дынымкIэ Кодексым, нэ-
гъуэ щIхэми зэхъуэкIыныгъэ-
хэр хэлъхьэным теухуа фе-
деральнэ законхэм я 
проект хэм.

ЗэIущIэм арэзы щыте-
хъуащ  КъБР-м и Парламен-
тым и ЩIыхь тхылъкIэ рес-
публикэм и лэжьакIуэ щхьэ-
хуэ хэр зэрагъэлъэпIэнум. 

КъБР-м ЛэжьыгъэмкIэ, 
со циальнэ политикэмрэ 
узы н шагъэр хъумэнымкIэ и 
комитетым и унафэщI Къэ-
жэр Хъусен тепсэлъы хьащ 
СВО-м хэтхэмрэ абыхэм я 
уна гъуэхэмрэ къэралым 
зэрызащIигъакъуэ Iэмалхэм 
теухуауэ КъБР-м и Парла-
ментым ищIа унафэр зэра-
гъэзащIэм. 

КъБР-м и Парламентым 
и пресс-IуэхущIапIэ.

ГъащIэм  хуэкIуэ  лъэбакъуэ  минипщI

властхэр гъунэгъу хуэхъуащ Тыркумрэ 
Египетымрэ я курортхэм хуэдэу езыхэм я 
дежи «олл-инклюзив» хабзэм щыте хьэ-
ным. Ар зыхуэгъэзар мыбы къакIуэ цIыху 
псори загъэпсэхун папщIэ къанэ щымыIэу 
зыхуей псомкIи къызэгъэпэщынырщ.

ХИШБЭ Таймураз къыхигъэбелджы лы-
кIащ ар тыншу зэрыщымытынур. Тыркумрэ 
 Егиептымрэ ерыскъыпхъэхэмкIэ къыщы-
зэзыгъэпэщыр мэкъумэш IэнатIэрщ. Аб-
хъазым зэкIэ ар хузэфIэкIынукъым. Абы 
къы хэкIыу а унэтIыныгъэм зыщегъэу-
жьыным и хэкIыпIэхэр къалъыхъуэн хуейщ. 

ФIагъым  хагъахъуэ

АДЫГЕЙ. АР-м и тэхъутэмыкъуей райо-
ным и Iэтащхьэ Щауэ Аскэр щыIащ быто-
вой химие, дыхухэр, сэху-сэплъ зэмы-
лIэужьыгъуэхэр къыщыщIагъэкI Iуэху-
щIапIэм. 

ИЛЪЭС 25-рэ хъуауэ абы къыщыщIагъэкI 
продукцэ зэмылIэужьыгъуэхэу 200-м 
 щIигъу. IуэхущIапIэм и унафэщI Натхъуэ 
Пщымахуэ зэрыжиIамкIэ, мыбы псори и 
пэм къыщыщIэдзауэ и кIэм нэс ща-
гъэхьэзыр. ЛэжьакIуэхэр хущIокъу я 
 IэдакъэщIэкIхэм я фIагъым хагъэхъуным. 
Апхуэдэ мурадкIэ быдэу зыпащIащ мы 
 IэнатIэм пэрыт щIэныгъэхутэ институт-               
хэм. 

- Дэ ди дежкIэ мыхьэнэшухэ иIэщ мып-
хуэдэ IуэхущIапIэхэм я бжыгъэм хэдгъэ-
хъуэным, абыхэм ди щIыпIэ бюджетым 
хэлъ хьэныгъэфI хуащI, абы къыдэкIуэу 
цIыхухэр IэнатIэщIэхэмкIэ къызэрагъэпэщ. 
Ар щIэгъэкъуэнышхуэщ Тэхъутэмыкъуей 
районым и экономикэм зэпIэзэрыту зи-
ужьын папщIэ,- къыхигъэщхьэхукIащ щIы-
налъэм и тхьэмадэм. 

 
УЭРДОКЪУЭ Женя.

Ди къуэш республикэхэм

щытащ Урысейм и къэралыгъуэм и тхыдэмрэ и 
лъабжьэмрэ теухуа курсхэр егъэджэныгъэм ха-
гъэхьэну. 2023 гъэм щIышылэм и 31-м Урысейм 
ЕгъэджэныгъэмкIэ и министерствэмрэ ЩIалэ-
гъуалэм я IуэхухэмкIэ федеральнэ агентствэмрэ 
(«Росмолодёжь») я пщэ ирилъхьат а илъэсым 
ЩIалэгъуалэмрэ студентхэмрэ я дунейпсо 
фестивалыр зэрырагъэкIуэкIыну щIыкIэр зэха-
гъэувэну. КъищынэмыщIауэ, Къэрал Советым 
щIалэгъуалэм я IуэхухэмкIэ и комиссэмрэ мини-
стрхэм я кабинетымрэ зэгъусэу елэжьащ УФ-м 
зегъэужьынымрэ цIыхубэ шынагъуэншагъэмкIэ 
щIапхъэу ягъэбелджылар къэлъытауэ, 2030 гъэ 
пщIондэ УФ-м щIалэгъуалэм теухуауэ ящIэнур 
убзыхуным.

Иджы къыхалъхьащ зи гугъу тщIа ЩIалэ-
гъуалэмрэ студентхэмрэ я дунейпсо фестивалыр 
илъэсих къэс зэ Урысейм щрагъэкIуэкIыну. Абы 
щхьэкIэ УФ-м и Президент Путин Владимир 
фIыщIэ хуищIу ЩIалэгъуалэм я IуэхухэмкIэ фе-

деральнэ агентствэм и унафэщI Разуваевэ Ксе-
ние иджыблагъэ къыщыпсэлъащ къэралым и 
щIыналъэхэм щIалэгъуалэ центрыщIэхэр къы-
щыщызэIуах зэхуэсым.

Абы зэрыжиIамкIэ, щIалэгъуалэ егъэджэны-
гъэ зэхыхьэхэм хамэ къэралхэм щыщхэри хэт 
 хъунущ. Къыхэгъэщыпхъэщ, ЩIалэгъуалэм я ду-
нейпсо фестивалыр 2024 гъэм гъатхэпэм и 1-м 
щегъэжьауэ 7 пщIондэ «Сириус» еджапIэм зэры-
щекIуэкIар. Абы хэтыну хуейуэ къэрали 190-м я 
цIыху мин 319-м я тхыгъэхэр къагъэхьат. Фести-
валым псори зэхэту цIыху мин 20 хэтащ: мини 
 10-р Урысейм щыщу, адрейхэр - нэгъуэщI къэрал-
хэм. 

Къэбгъэлъагъуэмэ, Урысей Федерацэм и 
щIалэгъуалэм ящыщу лэжьапIэншэхэм я бжы-
гъэр хощI. 2019 гъэм апхуэдэхэр проценти 6,8-
уэ щытамэ, 2023 гъэм проценти 5,1-м нэс бжы-
гъэр ехуэхащ. Апхуэдэуи, зи ныбжьыр илъэс 
15-м къыщыщIэдзауэ 24-м нэсхэм емыджэу 
икIи мылажьэу яхэтыр проценти 8,7-рэ хъуащ. 
Илъэситху ипэ, ар проценти 10,6-рэ хъууэ щы-
тащ.

БАГЪЭТЫР Луизэ.

БлэкIам  и  лъэужьхэр

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Уи  хъуэрыбзэ  зымыщIэм  уи  гухэлъ  жумыIэ.
Лъэпкъ Iущыгъэ:

ЩытыкIэм
егъэгузавэ

Оренбург областым ще-
жэх Урал псым и псыIущIэр 
къыIуиудри, Орск къалэм и 
щIылъэныкъуэм псыр щIэ-
уащ. КъэхъукъащIэм и 
щхьэ усыгъуэр псы-техникэ 
ухуэныгъэм тэмэму зэры-
кIэлъымыплъырщ, абы и 
зэгъэпэщыжыныгъэхэр и 
чэзум зэрырамыгъэкIуэ-
кIырщ. 

ЩЫТЫКIЭР щыщIагъуэ-
къым Оренбург къалэми, зы 
жэщ-махуэм абы псыр къы-
щыдэкIуеящ сантиметр 28-
кIэ, щIыпIэ нэхъ шынагъуэ-
хэхэм цIыху 428-рэ къра-
гъэIэпхъукIащ. Апхуэдэу псы 
къиуам и зэран екIащ муни-
ципальнэ щIыналъэу 27-м, 
абыхэм щыпсэухэм ящыщу 
цIыху мини 6-м щIигъу щIы-
пIэ шынагъуэншэхэм ягъэ-
Iэпхъуащ.

Оренбург областым и Пра-
вительствэм хъыбар къызэ-
ритамкIэ, мэлыжьыхьым и 
10-м псыр нэхъ иныжу къиуну 
хуагъэфащэ, щытыкIэр зэ-
пIэзэрыт щыхъужыну къа-
лъытэр мы мазэм и кIэхэрщ.

ЩIыналъэм щыIащ Уры-
сей Федерацэм граждан 
 зыхъумэжыныгъэм и Iуэху-
хэмкIэ, къызэрымыкIуэ щы-
тыкIэхэмкIэ, къэхъуа гузэвэ-
гъуэхэм я лъэужьхэр гъэзэ-
кIуэ жынымкIэ и министр Ку-
ренков Александр. Абы и 
псалъэхэм къызэрыхэщам-
кIэ, Орск къалэм щыIэ щы-
тыкIэм нэхъ егъэгузавэ икIи 

Iуэхур зыIутым щигъэгъуэ-
защ къэрал УнафэщIыр. Пу-
тин Владимир къыхури -
джащ Курган, Тюмень об-
ластхэми псыр ящIэуэнкIэ 
шынагъуэ зэрыщыIэм къы-
хыкIыу и чэзум лэжьыпхъэ-
хэр зэфIагъэкIыну, апхуэдэуи 
пщэрылъ ящищIащ псы дзэр 
къыщыхъуа щIыпIэхэм хаб-
зэр къыщызэпемыгъэу ды-
ным ткIийуэ кIэлъыплъыну. 

КъэралитIым
яку дохьэ

США-м финансхэмкIэ и 
министр Йеллен Джанет жи-
Iащ Украинэмрэ Урысеймрэ 
я зэныкъуэкъум КНР-р 
Моск ва и телъхьэу ар 
мылъку кIэ, апхуэдэу зэры-
зихъумэжын IэщэхэмкIэ 
диIыгъмэ, Китайм а Iуэхум 
фIы къызэрыхудэмыкIуэ-
нур. Абы къыхигъэщащ  
 УФ-м и зыхъумэжыныгъэ-
промышленнэ IэнатIэм 
къы щагъэсбэпыну хьэп-
шып хэр яхуегъэшэнымкIэ а 
къэралым дэлажьэ хьэ ры-
чэтыщIэ IуэхущIапIэхэми 
банк хэми США-м санкцэхэр 
зэрырищIылIэнур.

КНР-м хамэ къэрал Iуэху-
хэмкIэ и министерствэм и 
лIыкIуэ Нин Мао жиIащ Укра-
инэ зэныкъуэкъум теухуауэ 
Вашингтон иIэ еплъыкIэр 
дэнэкIи щыпхигъэкIыну зэ-
ры щIэкъур, ауэ а щхьэусы-
гъуэмкIэ къэралхэм яку уды-
хьэныр къызэремызэгъыр.

«Промышленностым къы-
щагъэсэбэп хьэпшыпхэр нэ-

гъуэщI къэралхэм яхуегъэ-
шэныр Китайм сытым дежи  
а IуэхумкIэ щыIэ хабзэхэм 
 тету ирегъэкIуэкI икIи ткIийуэ 
и нэIэм щIигъэтщ ар зэра-
гъэзащIэр. Абы ипкъ иткIи 
языныкъуэ къэралхэм Ки-
таймрэ Урысеймрэ яку дэлъ 
зэхущытыкIэхэр зэIагъэхьэ ну 
иужь щIитын щыIэкъым», - 
жиIащ абы.

Нобэ

1938 гъэм къалъхуащ био-
логие щIэныгъэхэмкIэ док-
тор, КъБКъУ-м и профессор 
Азэмэт Лалушэ.

1947 гъэм къалъхуащ лите-
ратурэдж, критик, къэрал 
лэжьакIуэ, филологие щIэ-
ныгъэхэмкIэ доктор, профес-
сор Тхьэгъэзит Юрэ.

1954 гъэм къалъхуащ Тыр-
кум щыщ Къайсэр вилайе-
тым и губернатору щыта 
Джамбулэт (Яхэгуауэ) Ни-
хьэт.

1964 гъэм къалъхуащ 
 КъБР-м и Муслъымэнхэм я 
IуэхущIапIэм и унафэщI, дин 
лэжьакIуэ Дзасэжь Хьэз-
рэталий.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм пшэр техьэ-текIыу щы-
щытынущ. Хуабэр махуэм 
градуси 8 - 14, жэщым гра-
дуси 6 щыхъунущ. ЩIым и 
малъхъэдис щытыкIэм бал-
ли 3-кIэ зихъуэжынущ.

УФСБ-м  къет

Псапэ

20241924

Къэбэрдей-Балъкъэрым и Жылагъуэ 
 палатэм и зэхыхьэгъуэ етхуанэм и X зэ-
хуэсышхуэу республикэм и Парламентым 
щекIуэкIар щIалэгъуалэ политикэр ди 
 щIыналъэм зэрыщагъэзащIэм теухуат.

ЖЫЛАГЪУЭ палатэм и тхьэмадэ Берд 
Хьэз рэталий зэIущIэр къыщызэIуихым, къы -
зэхуэсахэр къыхуриджащ къэтэджу Москва и 
«Крокус Сити Холл» концерт гъэлъэгъуа пIэм 
иджыблагъэ къыщыхъуа тхьэмыщкIагъэм 
хэкIуэдахэм дакъикъэкIэ яхуэщыгъуэну. 

КIэлъыкIуэу Бердым къыхигъэщащ Уры -
сей Федерацэм мазэ блэкIам щекIуэкIа 
 пре зидент хэхыныгъэхэр ди республикэм 
 зэгъэкIуауэ къыщызэгъэпэщынымкIэ Жы -
ла гъуэ палатэм зэщIигъэуIуа кIэлъыплъа-
кIуэ хэм щащIа пщэрылъыр егугъуу икIи екIу-
рэ-ещхьу зэрагъэзэщIар. Ар къэзылъы тэу 
зэIущIэм зыкърезыгъэхьэлIа, республикэм и 
ХэхакIуэ комиссэм и унафэщIым и  къуэдзэ 
Джаппуев Мусса а кIэлъыплъа кIуэ хэм ящы-
щу Iуэхум къыхэжаныкIахэм щIыхь тхылъхэр 
яритащ. 

АдэкIэ псалъэ лъагъэсащ КъБР-м щIалэ-
гъуалэ IуэхухэмкIэ и министр Лу Азэмэт. Ап-
хуэдэ министерствэ щхьэхуэ диIэ зэры хъу рэ 
ирагъэкIуэкIа лэжьыгъэм теухуа ви део ро-
ликыр ягъэлъэгъуа нэужь, министрыр къы-
теувыIащ зи пашэ IэнатIэм дяпэкIи къы пэ-
щылъ къалэнхэр зыхуэдэм. 

Лум къигъэлъэгъуащ КъБР-м «щIалэгъуа-
лэщ» зыхужаIэ ныбжьым иту мы зэманым 
цIыху мин 274-м нэблагъэ зэрыщыпсэури, 
абыхэм ящыщу школакIуэрэ студенту дап-
хуэдиз диIэми, лэжьыгъэ IэнатIэ Iутхэм я 
бжыгъэр зыхуэдизри. 

КъинэмыщIауэ, Лу Азэмэт къызэхуэсахэр 
щыгъуазэ ищIащ республикэм щрагъэкIуэ-
кIа социальнэ къэпщытэныгъэхэм къагъэ-
лъэгъуам. Апхуэдэу, ди щIалэгъуалэм ящы-
щу процент 60-р гъащIэм фIыкIэ щогугъ, 
процент 79,7-р - хуэарэзыщ, процент 59-м - 
щIэныгъэ зрагъэгъуэтынымкIэ гъуазэ тэмэм 
зэраIэр жаIащ. Абы щыгъуэми, зэупщIахэм я 
нэхъыбэм къызэрыхагъэщамкIэ, зыпэрыхьэ-
ну IэнатIэр зэпхауэ щытыну нэхъ къащтэр 
езыхэм я Iуэху къызэрагъэпэщынырщ. 

ИрагъэкIуэкIа къэпщытэныгъэхэм къызэ-
рагъэ лъэгъуамкIэ, Урысей Федерацэм и хэ-
купсэу зыкъэзылъытэжхэм я бжыгъэр про-
цент 72-м ноблагъэ.

АдэкIэ Лу Азэмэт тепсэлъыхьащ Къэбэр-
дей-Балъкъэрым щIалэгъуалэ программэу 
щагъэзащIэхэр зыхуэдэм.

- «Къэбэрдей-Балъкъэрым щIалэгъуалэ 
по литикэм зыщегъэужьын» программэмкIэ 
ди лэжьыгъэм щIэддзауэ, федеральнэ про-
граммэу, зым иужь адрейр иту, мы зэманым 
къытхуагъэлъагъуэхэм яхуэфащэ мылъку 
 етхьэлIэнымкIэ республикэм и Iэтащхьэр 
къызэрыддэIэпыкъум и фIыгъэкIэ, ды зы пэ-
рыхьэ Iуэхухэр нэхъ зэгъэкIуаи гъэзэщIаи 
 мэхъу. СхужыIэнущ щIалэгъуалэм яхуэгъэ-
зауэ къэралым къыщрахьэжьэ дэтхэнэ фе-
деральнэ программэми ди IэнатIэм щы ла-
жьэхэри зэрыпэрытыр. Дэ нэхъ дызэхъу лIэ-
хэм ящыщу къыхэзгъэщынущ «ЩIалэгъуалэ 
туризм», «ЩIыналъэр - щIалэгъуалэм», 
«IуэхуфI хэм я щIыналъэ» зыфIащахэр. А 
про граммэхэр зэрыщытхуэгъэзащIэмкIэ ди 
щIыналъэр федеральнэ утыкуми къыща-
цIыхуащ, - къыхигъэщащ Лу Азэмэт.

Министрым зэрыжиIэмкIэ, къалэн нэ-
хъыщхьэу зыхуагъэувыжыр щIалэгъуалэм 
зызытраухуэ дуней еплъыкIэм гъуазэ зэ-
рахуэхъуфын хуейм телэжьэнырщ, а псоми я 
нэхъыщхьэжу, къытщIэхъуэ щIэблэр хэку-
псэу щытын зэрыхуейм трагъэщIэнырщ. 

«Адыгэ псалъэм» и редактор нэхъыщхьэ 
Жы ласэ Заурбэчрэ газетым и лэ жьа-
кIуэхэмрэ яхуэзащ Къэбэр дей-Балъкъэр 
къэ рал университетым и Со циально-
гуманитарнэ инс титутым Адыгэ бзэмрэ ли-
тературэмкIэ и къудамэм щIэс ныб-
жьыщIэхэм. 

ФИЛОЛОГИЕ щIэныгъэ хэм кIэ доктор, 
 профессор, Къэбэрдей-шэрджэсыбзэм рэ 
ли тературэмкIэ кафедрэм и унафэщI ТIы-
мыжь Хьэ мы щэ студентхэм яригъэ цIы хуащ 
хьэщIэхэр икIи жиIащ адыгэбзэмкIэ егъэ-
джа кIуэ хэм хуэдэ дыдэу газетым и лэ жьа-
кIуэхэри бзэм и къэ кIуэ ным, ар хъу мэным 
зэры телажьэр. 

ЗэIущIэм хэтащ Къэбэрдей-шэрджэсыб-
зэмрэ литературэмкIэ кафедрэм и доцент-
хэу, филологие щIэныгъэхэмкIэ кандидатхэу 
Бозий Наимэрэ Шыгъушэ Джульет тэ рэ. 

«Фэ фызыхуеджэри дэ ды зыхуэлажьэри 
зы Iуэхущи, анэдэлъхубзэр фIыуэ зы лъагъу-
хэр, тхэну гупыж зыщI хэр, журналистикэм 
дихьэх къыфхэтмэ, фрагъэблэгъэну, къыв-
дэлэжьэну, Iуэхум фы хуагъэсэну я мураду 
аращ хьэщIэхэм. «Адыгэ псалъэ» газетыр мы 
гъэм илъэси 100 зэ ры рикъум ирихьэлIэу 
 ирагъэкIуэкI Iуэху гъуэхэм ящыщ зыуэ дэри 
къытхуеблэгъащи, ди зэIущIэр купщIафIэу 
екIуэ кIыну си гуапэщ, - жиIащ Хьэ мыщэ. - Си 
щхьэкIэ, газетым илъэс куэдкIэ сыщы лэ-
жьащ, редактор нэхъыщхьэм и къуэдзэ 
 къу лыкъур къэзгъа нэри, щIэныгъэм зестащ. 
Сы зыхуеджа IэщIагъэри, абы сызэрыри-
лэжьа пIалъэ ри фIыкIэщ сигу къызэ ры-
кIыжыр, хуабжьу гъэщIэ гъуэнщ журна лис-
тикэр, махуэ къэс щIэщыгъуэ гуэр къы-
щыпщIэу, щхьэпагъ гуэр щыплъагъуу. Си 
 гугъэщ а лъагъуэм техьэн гуэр къыф хэкIмэ, 
фыщIемыгъуэжыну». 

ТIымыжьым къыхигъэщащ нэхъапэм сту-
дентхэр практикэ газетхэм, радиом, теле-
виденэм зэрагъакIуэу щы тар, абыхэми 

щIэщы гъуагъ гуэр лъэпкъ журналис тикэм 
зэрыхалъхьэр, ар дяпэ кIи къэублэжын зэ-
рыхуейр. 

Жыласэ Заурбэч и псалъэм и пэщIэдзэу 
къыхигъэщащ университетым и профес -   
сор ТIымыжь Хьэмыщэ «Адыгэ псалъэ» 
 газетым и лэжьыгъэм хэлъхьэныгъэш хуэ зэ-
ры хуищIар, щIэныгъэ Iуэхум зэрыхы хьэ ри, 
ехъу лIэ ныгъэшхуэхэр къигъэлъа гъуэу зэ-
рырилажьэр. 

«Газетым ущылэжьэным, журналист лъэ-
рызехьэ ухъу ным лъабжьэ хуэхъур бзэр 
пщIэныр аращ, - жиIащ Жы ласэм. - Абы и 
лъэныкъуэкIэ фэ, анэдэлъхубзэм хуе джэ-
хэрщ, бзэми лъэпкъми и къэ кIуэнур зэ-
лъытар, газетыр дяпэкIэ къыдэзыгъэкIы-
нур». 

Газет Iуэхур зыфIэгъэщIэгъуэн студент - 
хэм Жыласэ  Заурбэч яжриIэжащ «Адыгэ 
псалъэ» газетым и тхыдэр, къыдэкIын щы-
щIидзам щегъэжьауэ нобэ къэсыху къикIуа 
гъуэгуанэр, абы зэрызихъуэжар, зэманым 
декIуу илъэ сищэр къызэры зэ ринэ кIар. 

Редактор нэхъыщхьэм студентхэр къри-
гъэблэгъащ редакцэм и лэжьыгъэм зы-
щагъэгъуэзэну, тхыгъэхэр къы щIахьэну, ягу 
ирихьмэ, жэрдэм зиIэхэр еджапIэ нэу жьым 
лэжьапIэ къэувыну. 

«Адыгэ псалъэр» нобэ тхылъымпIэм тету 
тхьэмахуэм щэ дунейм къызэ ры те хьэр, элек-
троннэу тхьэмахуэм тхуэ къызэры дэкIыр, 
 социальнэ сетхэм напэ кIуэцIхэр зэрыщи-            
Iэр къы хигъэщащ редакторым. Ап хуэдэуи 
 Щхьэ щэмыщI Изэрэ НэщIэ пыджэ Замирэ - 
рэ студентхэм жраIэжащ я IэщIагъэр къы-
щIыхахам щхьэусыгъуэ хуэхъуар, журналис-
тикэм и щэхухэмрэ щIэщыгъуагъыу хэлъым-
рэ,  анэ дэлъхубзэм урилэжьэ ныр, уритхэныр, 
уригупсы сэ ныр зэрылъапIэр. 

Студентхэр яфIэщIэщы гъуэу едэIуащ хьэ-
щIэхэм икIи я упщIэхэм жэуап ягъуэтащ. 

ШЫПШ  Даянэ. 

Бгырыс лъэпкъхэм игъащIэми къадекIуэкI хьэлыфIхэм 
ящыщщ псапэ лэжьыныр, а Iуэхугъуэм мыхьэнэшхуэ ира-
ту. А фIыгъуэр къызыпэкIуэну зы Iэмали къызэра-
мыгъэным дапщэщи хущIэкъуу гъащIэр езыхьэкI цIыху 
 жумартхэм мы махуэхэм зэфIах апхуэдэ IуэхугъуэфI куэд, 
дызэрыт нэщI мазэ лъапIэр я тегъэщIапIэу. Ди респуб ликэм 
и щIалэгъуалэр мыбдежми щыжыджэрщ: псапэ зыпылъ 
Iуэхугъуэхэр ящIэ, нэгъуэщIхэри абы къыхураджэ. 

КЪЭБЭРДЕЙ-БАЛЪКЪЭР Республикэм и Жылагъуэ пала-
тэм и нэIэм щIэту лажьэ ЩIалэгъуалэ советым хэтхэм нэщI 
мазэм и кIэухым ирихьэлIэу къызэрагъэпэщауэ ирагъэкIуэкI 
псапащIэ Iуэхугъуэ зэмылIэужьыгъуэхэр. Абы ипкъ иткIэ зи 
щIалэгъуэхэм зэхуахьэсащ мини 85-м щIигъу ахъшэ. Абы-
хэмкIэ къащэхуащ цIыкIухэм папщIэ IэфIыкIэ щIэщIыгъуэхэр, 
сабий цIынэхэм ирагъэшх хъуну гъэшхэкIхэри хэту. А тыгъэ 
 гуапэ псори блыщхьэм Iэрагъэхьащ Налшык дэт Сабий унэм 
щыпсэу цIыкIухэм.

ЩIалэгъуалэ советым хэт Бейтыгъуэн Маринэ зэрыжиIам-
кIэ, нэхъапэм щIалэгъуалэм ирагъэкIуэкIыу щыта псапэ Iуэху-
хэр нэхъыбэу зэпхауэ щытар сабийхэм я зыужьыныгъэм, яб-
гъэдэлъ зэфIэкIхэм хэгъэхъуэнращ. Иджырейр цIыкIу хэр зы-
хуей-зыхуэныкъуэхэм нэхъ тещIыхьауэ къызэрагъэпэщащ. 
Абы щхьэусыгъуэ хуэхъуащ Налшык дэт Сабий унэм щыIэ нэхъ 
цIыкIухэр шэ папщIэу зрагъафэр лъэпсейуэ, сом 1200-м 
къыщыщIэдзауэ 1500-м нэс и уасэу, зэрыщытырщ. Апхуэдэу 
щыхъум, IуэхущIапIэм и IэщIагъэлIхэм епсэлъа нэужь, мурад 
ящIащ нэщI мазэм къриубыдэу зэхуахьэса ахъшэмкIэ са бий 
шхынрэ IэфIыкIэрэ къащэхуну. 

Нартан жылэм дэт школ-интернатым щыIэ ныбжьыщIэхэри 
гулъытэншэ ящIакъым. Абы щыпсэухэм ядэIэпыкъунын зэ-
рыхуеймкIэ Интернет напэкIуэцIхэм хъыбар щызэбграгъэха 
нэужь, зи цIэр къриIуэну хуэмея цIыхухъу гуэрым интерна тым 
щыIэ сабийхэм папщIэ ахэр зыхуэныкъуэ зэрыжьыщIэ ма-
шинэ къищэхури яхуишащ. 

«Псапэ щIэи псым хэдзэ», - жеIэ адыгэ псалъэжьым. Нар -
тан къуажэм дэт школ-интернатым тыгъэ хуэзыщIа цIыху жу-
мартым псапэ илэжьащ, а лъэпкъ Iущыгъэм тету. Къэбэрдей-
Балъкъэр Республикэм и Жылагъуэ палатэм и нэIэм щIэту 
лажьэ ЩIалэгъуалэ советым хэтхэм нэщI мазэм и кIэухым 
ялэжьа псапэр хэIущIыIу щIащIар фIыщIэ гуэр къалъыхъуэу 
аракъым, атIэ а гуапагъэр адрейхэм щапхъэ яхуэхъуу абыхэм 
я лъэужьым ирикIуэн папщIэщ. Апхуэдэущ, зыр адрейм дэ-
Iэпыкъужущ, зэрыпсэуар ди нэхъыжьхэр, къытщIэхъуэ 
щIэблэхэри а хабзэ дахэм зэрытетыр нэрылъагъущ. 

ЖЫЛАСЭ Маритэ. 

Адыгэхэр дуней псом къы-
зэрыщацIыхур лIыхъужьы-
гъэрэ хахуагъэрэ зыхэлъ 
 шууей лъэпкъ уардэущ. Зэ-
пэщIэувэныгъэ мымащIэ-
хэм хэта, илъэси 100-кIэ 
екIуэкIа зауэшхуэм къелу 
зы зыхъумэжыфа адыгэр 
 дапщэщи и телъхьэщ за-
хуагъэмрэ пэжыгъэмрэ. Ди 
нэхъыжьхэм ябгъэдэлъа ап-
хуэдэ щытыкIэхэмрэ гупсы-
сэкIэмрэ я лъым хэту къы-
докIуэтей иджырей щIэб-
лэхэри. Ахэр зыхэтхэм къа-
хощ зэрахьэ адыгэ хабзэ 
екIумкIэ, яхэлъ лIыгъэрэ ха-
хуагъэкIэ, Хэкум, бэм я къы-
щхьэщыжакIуэ нэсу зэры-
щытымкIэ. 

ЛЪЭПКЪ хьэлкIэ зэджэ а 
фIыгъуэхэр зи гъуазэ ди щIа-
лэхэр ноби лIыгъэ щIапIэ 
щитщ гъунэгъу щIыналъэм, 
УФ-м и Президентым и уна-
фэкIэ Украинэм щекIуэкI дзэ 
операцэ хэхам хэту. Гушхуэ 
зыкIуэцIылъ ди адыгэ щIа-
лэхэр щхьэмыгъазэу бийм 
пэщIэтщ, къикIуэт ямыщIэу, 
захуагъэм папщIэ я псэр          
яту. Апхуэдэ лIыхъужьыгъэрэ 
 хахуагъэрэ къызыкъуэкIахэм 
ящыщщ Аруан районым 
хыхьэ Къэхъун жылэм къы-
щалъхуа, Нарткъалэ дэт ку-
рыт школ №2-м и еджакIуэу 
щыта Шыбзыхъуэ Амир Ел-
дар и къуэр. Нобэ, мэлы жьы-
хьым и 9-м, илъэситI ирокъу а 

ЩIэблэм драгъэкIуэкI гъэсэныгъэр

Амир  и  псэр  Хэкум  щIитащ
щIалэ хахуэм и псэр Хэкум и 
щхьэхуитыныгъэм папщIэ зэ-
ритрэ. Шыбзыхъуэ Амир и 
фэеплъыр гъэлъэпIэным 
 теухуа зэхуэс щекIуэкIащ 
Нарт къалэ дэт курыт школ 
№2-м (унафэщIыр Шыбзы-
хъуэ Иннэщ). 

Фэеплъ зэIущIэм цIыху 
куэд кърихьэлIащ. Апхуэдэхэт 
Ар уан районым егъэ джэ-
ныгъэм кIэ и IэнатIэм и лэ-
жьакIуэ па жэ Едгъул Да-
хэлинэ, щIы пIэ администра-
цэм социальнэ IуэхухэмкIэ и 
къудамэм и лэ жьакIуэ пашэ 
Безыр Маринэ, «Хэкум и хъу-
макIуэхэр» къэ ралпсо фон-
дым Къэбэрдей-Балъкъэрым 
щиIэ къудамэм и лэжьакIуэ 
Мер Iэсият, Аруан районым 
Дзэ-хэкупсэ гъэсэ ныгъэмкIэ 
и центрым и уна фэщI Гу-
лажын Беслъэн, ЩIэблэм 
гъэсэныгъэ лэжьыгъэ ядезы-
гъэкIуэкI IэщIагъэлIхэм я 
Iуэхухэр зэзыгъэуIу Темыр 
 Аслъэн, «Нарт» щIалэгъуалэ 
центрым и уна фэщIхэу Шон-
тыкъу Елдар, Хьэтэ Темырлан 
сымэ, щIалэ-лIыхъужьым и 
Iыхьлыхэр, и ныбжьэгъуу 
щытахэр, курыт школым и 
егъэджакIуэхэмрэ еджа кIуэ-
хэмрэ. Зэхуэсыр къы зэра-
гъэпэщащ икIи ирагъэ кIуэ-
кIащ курыт школым и уна-
фэщIым гъэсэныгъэ лэ-
жьыгъэмкIэ и къуэдзэ Тхьэ-
зэплъ Иннэрэ школ унафэ-
щIым гъэсэныгъэмкIэ и чэн-

джэщэгъу Къущхьэ ФатIи-
мэрэ. 

Донбассыр хъумэнымкIэ 
 Украинэм щекIуэкI Iуэху-
гъуэхэр яубла нэужь, Шыб-
зыхъуэ Амир яхэтащ япэу а 
 IэнатIэм Iухьахэм икIи лIы-
гъэрэ хахуагъэрэ къигъэлъа-
гъуэу пщэрылъ къыщащI къа-
лэн псори зэфIихыу абы 
щыIащ. Шыбзыхъуэр а щIы-
налъэм щекIуэкIа зауэ гуа-
щIэхэм хэкIуэдащ. Хэкум и 
 пащхьэм щиIэ къалэнхэр пэ-
жу, къикIуэт имыIэу зыгъэ-
зэщIа Шыбзыхъуэ Амир Ел-
дар и къуэм къигъэлъэгъуа 
хахуагъэм папщIэ, УФ-м и 

Президентым ищIа Унафэм 
ипкъ иткIэ хуагъэфэщащ 
«ЛIыхъужьыгъэм и орден» 
 лъапIэр. Зэхуэсым къекIуэлIа-
хэр а псоми щыгъуазэ хуа-
щIащ еджакIуэхэм. 

ЗэIущIэм хэта хьэщIэхэри, 
школым и унафэщIхэри, егъэ-
джакIуэхэри гуапэу тепсэ лъы-
хьыжащ яцIыхуу щыта щIа-
лэщIэм и гъащIэ мащIэм, 
атIэми лIыгъэкIэ гъэнщIауэ 
щытам. Къызэхуэсахэм фIы-
щIэ хуащIащ апхуэдэ цIыху 
пэж хэкум хуэзыгъэса адэ-
анэми. 

Курыт школым я IэщIа-
гъэлIхэмрэ ныбжьыщIэхэмрэ 

 къабгъэдэкIыу фэеплъ зэ хуэ-
сым хуагъэхьэзырат хэкупсэ 
унэтIыныгъэ зиIэ теплъэгъуэ-
хэр, уэрэдхэр, усэхэр. Шыб-
зыхъуэ Иннэ къызэхуэсахэр 
игъэгугъащ зи пашэ Iуэху-
щIапэм я гъэсэну щыта щIа-
лэ-лIыхъужьым и гъащIэр, 
хэлъа лIыхъужьыгъэмрэ ха-
хуагъэмрэ нобэрей еджакIуэ 
цIыкIухэми ди республикэм 
къитаджэ щIалэгъуалэми 
 гъуэгугъэлъагъуэ, гъуазэ хуа-
щIыну. А Iуэхум хуэгъэпсауэ 
курыт школым нэхъапэIуэкIэ 
къыщызэIуахащ Шыбзыхъуэ 
Амир и фэеплъ плIанэпэ, 
«ЛIыхъужьым и партэ» уры-
сейпсо акцэм хиубыдэу. 

- Ди щIыналъэр зэрыгуш -
хуэ лIыхъужьхэм къахэхъуащ 
Шыб зыхъуэ Амир Елдар и 
 къуэм и цIэри. Сакъыу дыв-
гъэхъумэ ди еджакIуэу щыта 
щIалэщIэм и фэеплъ нэхур. 
Абы и гъащIэ кIэщIым къри-
убыдэу хузэфIэкIа Iуэхугъуэ-
хэр, къыкъуэкIа лIыгъэмрэ ха-
хуагъэмрэ щIэблэр гъэсэным-
кIэ щапхъэу сыт щыгъуи 
щрырет, - къызэхуэсахэм за-
хуигъазэу жиIащ курыт шко-
лым и унафэщIым. - ФIыщIэ 
ин яхудощI щIалэм я адэ-
анэм, адэшхуэ-анэшхуэхэм, 
благъэхэмрэ Iыхьлыхэмрэ, 
Амир ныбжьэгъуу иIахэм, но-
бэ къызэрытхуеблэгъам пап-
щIэ. Хэкум и щхьэхуитыны-
гъэм папщIэ зи гъащIэр зыта 
ди щIалэ-лIыхъужьым и 
ужьыр махуэ фхухъу псоми. 

Зэхуэсым и кIэухыу абы 
 кърихьэлIахэм удз гъэгъахэр 
тралъхьащ Шыбзыхъуэ Амир 
и фэеплъым деж. 

КЪАРДЭН Маритэ. 

Лъэпкъ журналистикэм и
къэкIуэнур зэлъытахэр

ЩIалэгъуалэм къабгъэдокI
      гуапагъэ

И щхьэ IуэхукIэ 
къигъэсэбэпащ

Iуащхьэмахуэ районым 
пощт зэпыщIэ ныгъэхэмкIэ и 
къудамэхэм язым и уна фэ-
щIым илэжь щIэп хъа джа-
гъэр Урысей ФСБ-м и уп-
равленэу КъБР-м щыIэм, 
КъБР-м щыIэ МВД-м я лэ-
жьакIуэхэм къызэпаудащ. 

КъызэрыщIагъэщамкIэ, 
абы и къулыкъур къигъэсэбэ-
пурэ, зи унафэщI IэнатIэм и 
ахъшэм щыщ и щхьэ IуэхукIэ 
къигъэсэбэпащ. 

Абы теухуа уголовнэ Iуэху 
къа Iэтащ. Хабзэм къызэри-
гъэувымкIэ апхуэдэ щIэпхъа-
джагъэ зылэжьар илъэси 6-м 
нэскIэ ягъэтIыс. 

ХэщIыныгъэшхуэ
кърикIуащ

Урысей ФСБ-м и управ-

ленэу КъБР-м щыIэм и лэ-
жьакIуэхэм, экономикэм 
ехьэ лIа щIэпхъаджагъэхэм 
пэщIэт Iуэхухэр ирагъэ кIуэ-
кIыу, къызэпаудащ респуб-
ликэм и ухуакIуэ IэнатIэхэм 
язым и унафэщIым илэжь 
хабзэншагъэр - «Демо-
графия» лъэпкъ проектым 
хухаха бюджет ахъшэм 
зэрыхэIэбар. 

ЗЭРАУБЗЫХУАМКIЭ, абы 
Дзэлыкъуэ районым спорт 
ухуэныгъэр щригъэкIуэкIыу 
лэжьыгъэхэр зэфIиха хуэдэу 
акт нэпцIхэр игъэхьэзыращ. 
Абы хэщIыныгъэу сом мелуа-
ни 4,2-рэ кърикIуащ.

УФ-м и УК-м и 159-нэ ста-
тьям и 4-нэ Iыхьэм ипкъ иткIэ 
уголовнэ Iуэху къаIэтащ. Ар 
илъэси 10-м нэскIэ ягъэ тIы-
сынкIэ мэхъу.

Лу Азэмэт адэкIэ тепсэлъыхьащ «Хэкум и 
лIыхъужь» проектыр ди республикэм зэры-
щагъэзащIэр мы зэманым къэралым ири-
гъэкIуэкI дзэ Iуэху хэхам ди щIалэгъуалэр 
тэмэму хущытынымкIэ сэбэп зэрыхъур. 

2023 гъэм Къэбэрдей-Балъкъэрым «Къе-
зышалIэ-зэщIэзышэ купсэ» («Центры притя-
жения») щIалэгъуалэ екIуэлIапIэу щы къы-
щызэIуахащ. Зыр Шэрэдж районым и 
 къуа жащхьэ Къэщкъэтау къыщызэрагъэпэ-
щарщ, мыдрей тIур Аруан щIыналъэмрэ 
 Налшык къалэмрэ щыIэхэрщ.

ХьэрычэтыщIэхэм я фIыгъэкIэ, республи-
кэм илъэс зытIущым къриубыдэу спорт уты-
кущIэу 5 къыщыунэхуащ, картинг Iэмэпсы-
мэу 10 къыщащэхуащ, картодром къэ жы хьы-
пIэри щаухуэн щIадзащ.

ЗэIущIэм кIэлъыкIуэу къыщыпсэлъащ Са-
бийхэмрэ щIалэгъуалэмрэ я урысейпсо 
 зэгухьэныгъэу «Япэ итхэм я зэщIэхъеены-
гъэ» («Движение первых») зыфIащам и 
 щIыналъэ къудамэм и советым и унафэщI 
Шыпш Аслъэн. 

Я лэжьыгъэр зэрырагъэкIуэкIыр къызэ-
рыщ видеоролик кIэщI цIыкIур игъэлъэгъуа 
иужь, дызэрыт лъэхъэнэм псом япэ нэхъ 
зытегъэщIапхъэу Шыпшым къыхигъэщар 
къытщIэхъуэ щIэблэр лэжьыгъэм зэрыхуа-
гъасэу щыта Iэмалхэр къэгъэщIэрэ щIэ жы-
нырщ. КъинэмыщIауэ, абы жиIащ агропро-
ект зыфIаща унэтIыныгъэщIэу иджыблагъэ 
къызэрагъэпэщар гъащIэм и зы Iыхьэ щIы-
нымкIэ КIуэкIуэ Валерэ и цIэр зезыхьэ Къэ-
бэрдей-Балъкъэр мэкъумэш академием щы-
лажьэхэри къазэрыдэIэпыкъур. 

«Япэ итхэм я зэщIэхъееныгъэ» зэгухьэ-
ныгъэм и щIыналъэ къудамэм и лэжьыгъэм 
ди республикэм нэхъри зыщиубгъунымкIэ 
властым щыщхэми, курыт школхэм щезы-
гъаджэхэми, IуэхущIапIэ зэмылIэужьыгъуэ-
хэм къулыкъу щезыхьэкIхэми зыкъызэ ры-
зыщIагъакъуэр сэбэпышхуэ къазэрыхуэхъу-
ри Шыпшым къыхигъэщащ. 

- ЩIалэгъуалэм гъэсэныгъэ тэмэм ядезы-
гъэкIуэкIыну гупыж зыщI дэтхэнэми дадэ лэ-
жьэну дыхьэзырщ, - игъэбелджылащ абы. 

ЗэIущIэм я Iуэху еплъыкIэ щыжаIащ рес-
публикэм и районхэм щIалэгъуалэм ядэ-
лэжьэнымкIэ жэуап зыхь я лIыкIуэхэми. 
Ахэри щхьэтечу тепсэлъыхьащ я IуэхущIа-
фэхэр зэрырагъэкIуэкI щIыкIэмрэ лъэпо-
щхьэпо къахуэхъухэмрэ. 

ЩIалэгъуалэ IуэхухэмкIэ министерствэм и 
лэжьыгъэр нэхъри иригъэфIэкIуэн папщIэ, 
адрей и IуэхущIафэхэми къадэкIуэу, район 
зэхуаку зэхуэсхэри иригъэкIуэкIын, ныбжьы-
щIэхэм я адэ-анэхэм гъэсэныгъэ IуэхукIэ 
 зы щIагъэкъуэн зэрыхуейм, нэгъуэщIхэми 
хуэ гъэзауэ зэIущIэм унафэ къыщащтащ. 

КЪУМАХУЭ  Аслъэн.

Дызэкъуэту



Зэрызрагъэубгъуну 
щIыкIэм йогупсыс

Республикэм бжьыпэр щиIыгъщ

Зэпеуэхэр

Махуэгъэпсыр къыщежьар

Ди щIэджыкIакIуэ пэж, нэхъыжьыфI

Къалэхэр екIущ, къабзэщ 

«Пушкиным и картэр» къэзыгъэсэбэпхэм я бжыгъэм 
хэбгъахъуэ зэрыхъунур иджыблагъэ УФ-м и Президент 
Путин Владимир щыжиIащ Тверь щIыналъэм щыIэу 
щэнхабзэм и лэжьакIуэхэм щахуэзам.

- «ПУШКИНЫМ и картэр» цIыху мелуани 10-м и пIэкIэ 
мелуан 13-м къагъэсэбэпыфыну щытащ. Дауэ феплърэ, 
иджыри цIыху мелуани 3 щэнхабзэмрэ гъуазджэмрэ пэ-
гъунэгъу тхуэщIынут, - къыхигъэщащ Президентым. - 
КъызэрыщIэкIымкIэ, программэм иIэ Iэмал псори къэд-
гъэсэбэпакъым, абы къыхэкIыу дызыхущIэкъун диIэ-
щи, «Пушкиным и картэр», ныбжьыщIэхэм я мызакъуэу, 
къэзыгъэсэбэп хъунухэм зедгъэубгъунщ. 

Абы жиIащ курыт школым и пэщIэдзэ, курыт классхэм 
щIэс хэм ятегъэщIауэ а Iуэхур къызэрызэрагъэпэщынум 
уегупсыс зэрыхъунур. «Школым, музейм е концерт пэ-
шым и закъуэ кIуэуэ еса ныбжьыщIэхэм я Iуэхур гурыIуэ-
гъуэщ, ауэ нэхъ цIыкIухэри мы Iуэхум къызэрыхэтшэным 
дегупсысын хуейщ. Ахэр, псалъэм папщIэ, я адэ-анэ хэм 
щэнхабзэ Iуэхухэм яшэу пщIы хъунущ. НэгъуэщIу жы пIэ-
мэ, узэгупсысын хэлъщ - иджыри цIыху мелуани 3 шэн-
хабзэм дедгъэхьэхыфыну щытщи», - дыщIигъуащ къэра-
лым и пашэм.

«Пушкиным и картэ» урысейпсо программэр 2021 гъэм 
фокIадэм и 1-м къыхалъхьауэ щытащ. Ар къагъэсэбэпы-
ну Iэмал яIэщ зи ныбжьыр илъэс 14-м къыщыщIэдзауэ 
22-м нэс хъухэм. Картэм сом мини 5 иралъхьэри, театр-
хэмрэ музейхэмрэ, концертхэм кIуэну хуитщ. 2022 гъэм 
и мазаем щегъэжьауэ, щIалэгъуалэр абы кинотеатрхэми 
ирищIыхьэ хъууэ ящIащ.

БАГЪЭТЫР Луизэ.

«Адыгэ псалъэ» газетым ди щIэ джы-
кIакIуэ къуажэдэсхэр псом нэхърэ нэхъ 
темы пыIэу газетым пэплъэу къысщохъу. 
ХъыбарыщIэхэр, цIыху гуащIафIэхэм 
ятеухуа тхыгъэхэр, жылагъуэ гъащIэр, 
лъэпкъ Iуэ хур къызыхэщхэр, литера-
турэм щыщу къытехуэхэр щIаджыкIри 
къыподжэж, я Iуэху еплъыкIи къыбжаIэ. 
ПщIэ лейрэ гулъы тэрэ яхуэфащэщ ди 
щIэджыкIакIуэ нэхъыжьыфIхэм. Абы-
хэм я фIыгъэкIэ адыгэ газетыр я унэм 
илъыныр унагъуэ куэдым хабзэ яхуохъу.

КАМЕННОМОСТ (Къармэхьэблэ) къуа-
жэм дэсщ ди щIэджыкIакIуэ пэж, нэ-
хъыжьыфI Сонэ – Лыхь СэIимэт. Ар 
«Адыгэ псалъэм» поплъэ, щIеджыкI, 
ехъу мэ, и унагъуэм исхэри кърегъаджэ, 
топ сэлъыхь. Дэтхэнэ къыдэкIыгъуэм 
сыт хуэдэ тхыгъэфI тетами и гум иреу-
быдэ. Абы щхьэусы гъуэ иIэщ – СэIимэт 
зэрыцIыкIурэ тхылъыр и Iэ пэгъущ, щIэны-
гъэм и гъуэгум тетщ, щIэблэ гъэсэныгъэ-
ми гулъыт хуещI. Ды хуейщ бзылъхъугъэр 
фэдгъэцIыхуну, илъэс куэдкIэ зыпэрыта 
егъэджакIуэ IэщIагъэм гъэсэныгъэм и 
мардэхэри къызэрыщигъэсэбэпар щап-
хъэ дахэу фэдгъэлъагъуну! 

Сонэ – Лыхь СэIимэт 1941 гъэм Камен-
номост (Къармэхьэблэ) къуажэм къы-
щалъ хуащ. Тхылъыр фIыуэ ялъагъурт уна-
гъуэм. Япэу щIэныгъэм и лъагъуэр пхызы-
шар СэIимэт и дэлъху нэхъыжьырщ - Лыхь 
ХьэтIохъущыкъуэ къуажэм щыщу щIэны-
гъэ нэхъыщхьэ япэ дыдэу зэзыгъэгъуэта 
егъэджакIуэт. Адыгэм къыхэкIауэ япэ 
дыдэу школ унафэщI Къармэхьэблэ щы-
хъуари ХьэтIохъущыкъуэщ. ГъащIэ ма-
щIэт, ауэ щIэныгъэкIэ гъэнщIат къигъэщIа 
илъэсхэр. Куэд еджат, и псалъэр ялъы-
тэрт, щIэм щапхъэ яхуэхъурт. Къуажэм 
щыщ Хьэгъундыкъуей жылэм и уэрамхэм 
ящыщ зым Лыхь ХьэтIохъущыкъуэ и цIэр 
фIащыжащ. 

СэIимэт курыт школым къыщIэкIа нэужь, 
Къэбэрдей-Балъкъэр къэрал универси-
тетым урысыбзэмкIэ и къудамэр къыщи-
ухащ. Университет нэужьым, и дэлъхур 
унафэщIу здэщыIа школым егъэджакIуэу 
уващ.  Къуажэм школ етIуанэр щаухуа 
нэужь, абы урысыбзэмрэ литературэмкIэ 
щригъэджащ пенсэм кIуэху. Илъэс 42-кIэ 
егъэджакIуэ IэнатIэм гурэ псэкIэ пэрытащ 
СэIимэт. 

Бзылъхугъэм жеIэ и дэлъхур егъэджэны-
гъэм щапхъэ щыхуэхъуауэ, абы и лъа-
гъуэм фIэфIу ирикIуауэ. «ХьэтIохъущы-
къуэ фIыуэ илъагъурт Пушкиным, Лер-
монтовым, Есениным я усэхэр, гукIэ къе-
джэрт сыт щыгъуи. Дерс езгъэкIуэкIыу 
сабийхэм сащыхэтым деж, сэри абы и Iэ-

малхэр, и псэлъэкIэхэр зэрымыщIэкIэ 
зыхэслъхьауэ къысщохъу», - жиIэрт СэIи-
мэт.  Ири гъаджэ цIыкIухэм урысыб-
зэр  къагурыIуэртэкъым щIагъуэу. Егъэ-
джакIуэ набдзэгубдзаплъэм урысыбзэкIэ 
тха программэр анэдэлъхубзэм къригъэ-
загъэрти, и гъэсэнхэм ягуригъаIуэрт, ар-
гуэру урысыбзэкIи яхузэпкърихыжырт. 
Сабийхэр дихьэхырт абы и дерсхэм. Ири-
гъаджэрт,  игъэгушхуэрт икIи ядэгушыIэрт. 
И дэлъхум и хьэлу, СэIимэти фIэфIт ири-
гъаджэхэм езыр усэ къахуеджэну. Партэ 
зэхуакухэм ирикIуэурэ усэ къыздеджэм, 
цIыкIухэм я щхьэм Iэ дилъэрт.

СэIимэт и нэIэ щIэтт школым и хорыр. 
Махуэшхуэхэм деж абы концертхэр игъэ-
хьэзырырт сабий зэчиифIэхэр хэту. Куэдрэ 
зыкъыщагъэлъагъуэрт къуажэм щэнхаб-
зэмкIэ дэт унэм. Абы папщIэ республикэм 
ЩэнхабзэмкIэ и министерствэм ар мызэ-
мытIэуи игъэпажащ.

Иригъэджахэм пщIэ къыхуащI, и цIэр 
фIыкIэ ираIуэ, щапхъэ зэрахуэхъуари жа-
Iэж. «Зэгуэрым си анэшхуэм и сурэт аль-
бом  тIорысэр къызэIусхат. «ФIыуэ слъагъу  
си сабийхэр» жиIэу кIэщIэтт абы япэ дыдэу 
дэлъ сурэтым, езым щIигъэкIа классхэм 
ящыщ зым зытрагъэхам. Альбомым дэлъ 
сурэтхэр къыдэсхырти, я щIыбагъымкIэ 
сыкъыщеджэрт: «фIыуэ тлъагъу ди егъэ-
джакIуэ», «ди етIуанэ анэ», «ди класс 
унафэщI дыщэ» псалъэхэм», - жеIэ СэIи-
мэт и къуэрылъху Элинэ, гушхуэу. 

Сабийм я псэм дыхьэфынур егъэджакIуэ 
нэсырщ. СэIимэт абыхэм яритащ и гу 
 хуабагъи, гуапагъи, лъагъуныгъи, гущIэ-
гъуи. ЗыхищIэрт ахэр зыщыгуфIыкIхэри, я 
гум щыщIэхэри, зыгъэпIейтей ри. Иригъа-
джэ къудей мыхъуу, игъасэрт - гъащIэм 
хуигъэхьэзырырт. Иущийрт икIи къащ-
хьэщыжырт. Егъэджэныгъэм хэтыху СэIи-
мэт тетащ гуапагъэм и хабзэм: «Уи IэщIа-
гъэр фIыуэ плъагъумэ, уэри уи IэщIагъэри 
фIыуэ ялъагъунущ еджакIуэхэм!» - жиIэрт.  

Сонэ СэIимэт иIэщ «ГуащIэдэкI хьэ-
лэлым папщIэ» медалыр. Иджыблагъэ 
къы хуагъэфэщащ Къэбэрдей-Балъкъэ-
рыр илъэси 100 зэрырикъуам и щIыхькIэ 
ята медалыр. Ар и унэм къыщритыжащ 
Дзэлыкъуэ щIыналъэм и администра-
цэм и унафэщIым и къуэдзэ Дохъушок ъуэ 
Исмэхьил. 

Сонэ СэIимэт «жьыщхьэ махуэ хъуащ» 
зыхужаIэм хуэдэщ. ЩIалэрэ хъыджэбз-
рэ иIэщ. Светэ Ставрополь  къыщиухащ 
ерыскъыпхъэхэмкIэ институт. Славэ Бел-
город университетым ветеринарием щы-
хуеджащ. Къуэрылъхуу щы, пхъурылъхуу 
щы иIэщ, къуэрылъху-пхъурылъху бынхэри 
къепщIэкIащ. 

ГУГЪУЭТ Заремэ. 

Платон гу лъитащ мы ду-
нейм кIэух имыIэу зыгуэр 
тетыххэмэ – ар зэманыр зэ -
рыарам. ГъадэщIыдэр зэры-
зэIылъ налъэхэм мыхьэнэ 
гуэр щIилъхьэрэ гъащIэм 
и пщалъэу къыхибзыкIы-
ну хэту къогъуэгурыкIуэ 
цIыхур. 

ДАПЩЭЩ-ТIЭ цIыхум зэ-
маныр илъэс-илъэскIэ, илъэ-
сыр зэман-зэманкIэ, мазэр 
махуэ бжыгъэкIэ игуэшын 
щыщIидзар, сыт ар къызыхи-
хар, сытым тещIыхьауэ? 

Пасэрей цIыхум зэманыр 
зэрыпибжыкIыу щытар жэщ-
махуэщ. ИужькIэ ар егупсы-
сащ зэманыр нэхъ кIыхьы-
жу къэббж зэрыхъум: щIыма-
хуэм гъатхэкIэ, гъатхэм 
гъэ  махуэ хуабэкIэ, гъэма-
хуэм бжьыхьэкIэ зихъуэжрэ, 
бжьыхьэр икIмэ, щIымахуэм 
къызэригъэзэжым. Апхуэдэу 
къэунэхуащ иджыри зы мар-
дэ – илъэсыр. Жэщ-махуэмрэ 
илъэсымрэ зэманышхуэ я 
зэхуаку дэлът гъащIэм и кIуэ-
кIэр кърибгъэлъэгъуэнуи, а 
тIум я зэхуакур иджыри пIа-
лъэ-пIалъэкIэ зэпыудын 
 хуейуэ къилъытэри, пасэрейм 
къигупсысащ гъэр гъатхэу, 
гъэмахуэу, бжьыхьэу, щIыма-
хуэу зэпиудыжыну.

ЦIыхум нэхъыбэ къыгуры-
Iуэ хъуа нэужь, мазэм кIэ-
лъыплъурэ, ар жэщ-махуэ 
бжы гъэ пыухыкIакIэ хэхъуэу, 
аргуэру мазэщIэ къыкъуэкIыу 
гу лъитащ. Абы щыгъуэм зэ-
маныр мазэкIэ къэбж зэры-
хъум я акъылыр нэсащ.

Апхуэдэу, пасэрей Алы-
джымрэ Урымымрэ къызэда-
щтащ мазипщIу зэхэлъ махуэ-
гъэпсыр. Ар жэщ-махуэ 304-
рэт зэрыхъур икIи гъэр гъат-
хэпэ мазэрат щыщIи дзэр. Ауэ, 
ди лъэхъэнэм ипэкIэ 700 гъэм 
ирихьэлIэу, мы Iуэхум теу-
хуауэ зэхъуэкIыныгъэшхуэхэр 
иригъэкIуэкIащ Пасэрей 
Урымым и пащтыхь Помпи-
лий Нумэ. Абы илъэсыр мазэ 
12 (махуэ 365-рэ) иригъэ-

къуащ, щIы шылэмрэ маза-
емрэ къыхигъэхьэри. А ма-
хуэгъэпсым и мазэ 11-р ма-
хуэ 29-рэ е 31-рэ ири къуу 
зэхагъэуват  (зэпэмыбж бжы-
гъэхэр насыпыфIэу къа лъы-
тэрт), ауэ иужь дыдэу къа-
гупсыса мазэм - мазаем - ма-
хуэ 28-рэ фIэкIа хэттэкъым. 
НэгъуэщIуи хъунутэкъым, 
сыту жыпIэмэ, ЩIыр Дыгъэм 
зэ къекIуэкIыным (илъэсым) 
жэщ-махуэ 365-рэ ихьырт, а 
махуэхэр зэпэмыбжу мазэ 
 1 1-м трагуэшат.

Дэнэ къикIа-тIэ, илъэсиплI 
къэс мазаем лейуэ къыхэ-
хъуэ зы махуэр? Мы упщIэм 
и жэуапыр къэдгъуэтын па-
пщIэ, зы илъэсым жэщ-махуэ 
дапщэ хэтми къэбжын хуейщ. 

ДощIэ, ар жэщ-махуэ 365-
рэ мэхъу! Пэжщ. Ауэ а бжы-
гъэм иджыри сыхьэти 6 лейуэ 
къы пытщ. Жэщ-махуэ 365-
рэ сыхьэти 6-рэ. А сыхьэти-
хыр илъэсиплIым къриубыдэу 
зы жэщ-махуэ (сыхьэт 24-рэ) 
ирокъури, мазаем зы жэщ-
махуэ лей къыхохъуэ (висо-
коснэ гъэ). Ар къэзыбжари 
махуэгъэпсым зэхъуэкIыны-
гъэ хэзылъхьэжари урым узэ-
щIакIуэ, дзэзешэ, тхакIуэ Це-
зарь Юлийщ (ди лъэхъэнэм и 
1-нэ лIэщIыгъуэм).

Тхыдэр щыхьэт зэрыте-
хъуэм кIэ, илъэс мин бжыгъэ-
кIэ узэIэбэкIыжмэ псэуа па-
сэ рей хьэтхэми, шумерхэ-
ми, мысырхэми махуэгъэпс 
яIащ. Нобэрей адыгэр хьэт-

хэм къазэрытепщIыкIыжар 
къэп лъытэмэ, адыгэм и ма-
хуэгъэпсри а лъэпкъыжьым 
иупх мэхъу. Адыгэ махуэ-
гъэпсымкIэ иджыпсту 6224-
нэ гъэщ дызыхэтыр. Куэдым 
ящIэркъым а бжыгъэм къе-
жьапIэ хуэхъуар. Хьэтхэм я 
тхыдэм къызэрыхэщыжым-
кIэ, Хьэт къэралыгъуэр яухуэу 
и тхыдэр пибжыкIын щыщIи-
дзар ди лъэхъэнэм ипэкIэ 
4022 гъэм гъатхэпэм и 22-рщ. 
Аращ адыгэм и махуэгъэпсри 
зытещIыхьар. 

Апхуэдэу, адыгэм и илъэ-
сыщIэр гъатхэпэм и 22-м то-
хуэ, гъатхэр къыщихьэри 
аращ. Мэкъуауэгъуэм и 22-м 
гъэмахуэр къохьэ, фокIадэм 
и 22-м бжьыхьэр, дыгъэгъа-

зэм и 22-р щIымахуэр. Гъа-
тхэр махуэ 92-рэ, гъэмахуэр 
махуэ 92-рэ, бжьыхьэр ма-
хуэ 91-рэ, щIымахуэр махуэ 
90 мэхъу. ЩIымахуэ шылэр 
щIышылэм и 17-м къохьэри, 
мазаем и 25-м еух. Гъэмахуэ 
шылэр бадзэуэгъуэм и 17-м 
къо хьэри, шыщхьэуIум и  25-м 
йокIыж. 

ЩIымахуэ шылэм и кум 
къыщыщIэдзауэ уэсыр пхъа-
шэ мэхъу («шыц уэс» жыхуа-
Iэжри аращ), мылым кхъур-
быщыгъэ къещтэ. Абы 
щхьэкIэ нэхъапэм: «Шылэм 
и купсэм мылым утемыхьэ», - 
жаIэу щытащ. 

Абы къыкIэлъокIуэ бжэн-
дэхъу  уаери, къос ныуэжь 
уэс ри, шыц уэсыр къреп-
хъых, ауэ ахэр гъатхэ нэ щэ-
нэу  къалъытэрт. ЩIымахуэ 
шылэр иуха нэужь, бэдрэ-
жузым щIе дзэ. Ар шылэм 
ефыгъуэу жа Iэу яIуатэр мы-
ращ: «Си лъэпхъуамбэш-
хуэр шылэм и лъэпхъуамбэ 
жьакIэр зэрытым итатэмэ, 
хьэ лъэ макъыр шы лъэ ма-
къыу згъэIунти, шы лъэ ма-
къыр лъэ макъищэу згъэ-
Iунт». Гъатхэпэм и 3-м тохуэ 
бэдрэжуз жыхуаIэр. А махуэм 
дунейр, имыхабзэу, щIыIэ 
мэхъу, жьапщэ къы къуоу. 

ПащIэ Бэчмырзэ итхыжа-
уэ щытащ адыгэ мазэцIэхэр: 
щIышылэ - январь, мэзэхъуа-
нэ - февраль, уэдыбэ - март, 
уэдыжьыхь - апрель, накъы-
гъэ - май, напхъуэ -  июнь, 
шыщхьэуIу - июль, хьэстул - 
август, фокIадэ - сентябрь, 
вэн - октябрь, тхьэщIын - но-
ябрь, пхъэзей – декабрь. Гу зэ-
рылъыттащи, иджыпсту газе-
тым къытехуэ мазэцIэхэмрэ 
мыбыхэмрэ зэтехуэркъым. Нэ-
хъапэм адыгэ лъэпкъ  12-м я 
бзэхэмкIэ мазэцIэхэри жаIэу 
щытащ, ауэ я нэхъыбэр зэщхьт. 

ГъэщIэгъуэнкъэ, щIэны-
гъэм  иджырей зэманым 
 къи хута дуней хабзэхэм па сэ-
рей адыгэр фIыуэ щы гъуазэу 
зэрыщытар.

ФЫРЭ Анфисэ.

Ди псэукIэр нэхъ екIу, дахэ хъун па-
пщIэ къэралым Iуэхугъуэ куэд щокIуэкI, 
пэхуэщIэ хьэлэмэтхэр, купщIафIэхэр къы-
щыхалъхьэ. Абыхэм ящыщщ къалэхэр 
гъэ дэхэным, ахэр щыпсэухэми къакIуэ 
хьэщIэхэми я дежкIэ IуплъэгъуафIэ, гу-
къинэж хъуным хуэгъэпса Iуэхугъуэхэри. 

ИЛЪЭСРЭ ныкъуэм щIигъукIэ екIуэкIащ 
апхуэдэ Iуэхугъуэхэм ятещIыхьа пэхуэщIэхэм 
я зэпеуэ ин. Абы кърикIуахэр мы махуэхэм 
къыщапщытэжащ ди къэралым и къалащхьэ 
Москва. «Къалэхэм хуэкIуэ лъэбакъуитху» - 
арат зэпеуэм лъабжьэ хуащIа программэм 
зэреджэр. Ар зыубзыхуари къыхэзылъхьа-
ри Iуэху еплъыкIэщIэхэр и лъабжьэу къэра-
лым социально-экономикэ политикэр ще-
гъэкIуэкIынымкIэ лъэпкъ институтымрэ   (УФ.
ВЭБ къэрал зэгухьэныгъэ) Москва щылажьэ 
«Стрелка» конструктор бюромрэ (къалэхэм 
я ухуэныгъэмрэ архитектурэмкIэ Урысей 
Федерацэм щынэхъ лъэрызехьэ IэнатIэщ). 
Программэм и къалэн нэхъыщхьэр къэра-
лым и къалэхэм псэукIэфIым ухуэзышэ зэ-
хъуэкIыныгъэхэр щегъэкIуэкIын, къалэдэс 
дэтхэнэми абы и хьэщIэхэми гурыхь ящы-
хъун хуэдэу. 

УнэтIыныгъитхуу («Къалэр гъунэгъущ», 
«ЩIыуэпсыр дывгъэхъумэ», «ПсэщIэ къыхэ-
гъэхьэж», «Къару хэлъхьэ», «Дызэгъусэу») 
зэхэт зэхьэзэхуэм хэтащ ди къэралым и къалэ 
378-рэ. Апхуэдиз щIыпIэ къызэщIэзыубыда 
а зэпеуэм и утыку ирахьат проект мин 18-м 
щIигъу. Ди гуапэ зэрыхъущи, ди республи-
кэм и цIыхухэри жыджэру хэтащ а Iуэхум, 
къалащхьэм и теплъэмрэ иIэ Iэмалхэмрэ 
егъэфIэкIуэным тещIыхьа я еплъыкIэхэр 
къа гъэлъагъуэу. Хэтам и мызакъуэу, зэ-
пеуэм хэIущIыIу щащIа пэхуэщIэ мин бжы-
гъэхэм ящыщу нэхъыфIу къалъыта проект 
25-м яхэхуащ ди щIыналъэм икIахэм ящыщ. 
Апхуэдэ хъуащ Налшыкыпсым уикIыу абдеж 
щыIэ зыгъэпсэхупIэмрэ Зеилъэ (Кизиловкэ) 

бгымрэ уазэрыхуэкIуэ лъэмыж ухуэным те-
щIыхьа проектыр. 

Къэралпсо программэм ипкъ иткIэ екIуэкIа 
проект зэпеуэм щытекIуахэр пщIэ хуащIу 
Москва щызэхуашэсащ. Абыхэм я пащхьэ 
къыщыпсэлъащ УФ-м ухуэныгъэмкIэ и ми-
нистр Файзуллин Ирек, Iуэху еплъыкIэщIхэр 
и лъабжьэу къэралым социально-экономикэ 
политикэр щегъэкIуэкIынымкIэ лъэпкъ ин-
ститутым (УФ.ВЭБ къэрал зэгухьэныгъэм) 
и пашэ Шуквалов Игорь. Абыхэм зэры-
жаIамкIэ, лъэпкъ проектхэр гъэзэщIэныр 
зи  лъабжьэ Iуэхущ кърахьэжьар. Къызэгъэ-
пэщакIуэхэм къалэхэм я экономикэм 
мылъку  халъхьэ къудейуэ аракъым, атIэ гъа-
щIэр езыгъэфIакIуэ, цIыхухэм я псэукIэр 
нэхъ екIу, дахэ, щIэщыгъуэ зыщI Iуэхугъуэ-
хэр зэфIэхынымкIэ сэбэп мэхъу. Иджырей 
къа лэдэсхэр я фэтэр кIуэцIыр зэпэщу щыт 
 къудейкIэ арэзы пхуэщIынукъым – цIыхухэр 
хуейщ а зэпэщыныгъэр, дахагъэр ихъуреягъ-
кIэ щалъагъуну – я унэ щIыхьэпIэхэми, я 
пщIан тIэми, уэрамми, паркми. 

Апхуэдэщ налшыкдэсхэри. Къалэм щып-
сэухэм я нэхъыбапIэм гулыцI яIэщ ихъуре-
ягъкIэ щыщыIэ къабзагъэм, зэпэщыныгъэм 
щхьэкIэ. Абыхэм ящыщу нэхъ жыджэрхэм 
къызэрагъэпэщ а Iуэхухэр зыгъэкIуатэ, зы-
гъэтэрэз зэгухьэныгъэхэр. А псори щIэгъэ-
къуэнышхуэщ къалэ унафэщIхэм я дежкIэ. 

Иужьрейуэ ди республикэм зыIэригъэхьа 
ехъулIэныгъэри («Къалэхэм папщIэ лъэба-
къуитху» къэралпсо проект зэпеуэм нэхъы-
фIу къызэрыщалъытар) налшыкдэс хэмрэ 
къалэм унафэр щызезыгъакIуэ къулыкъу-
щIэхэмрэ я зэхуэдэ текIуэныгъэщ. Дэтхэнэм 
къыхилъхьэ жэрдэмыфIри, зэфIигъэкI Iуэху-
гъуэфIри хуэунэтIащ фIыуэ тлъагъу ди щIы-
налъэ дахэм и къалащхьэр нэхъ екIу, къаб-
зэ, ущыпсэуну нэхъ тынш щIыным. 

ЖЫЛАСЭ Маритэ.

Къэбэрдей-Балъкъэ ры м  
и Правительст вэ м  щекIуэкIа 
и зи чэзу зэхыхьэм щы-
теп сэ  лъыхьащ щIына лъэм  
туризмэм зыщегъэу жьы -
нымкIэ 2030 гъэ пщIондэ  
щыIэ хэкIыпIэхэр зы -
хуэ дэмрэ ахэр зэ гъэхъу-
лIэнымкIэ къалэну 
зыхуэгъэувыжыпхъэ хэм-
рэ.

РЕСПУБЛИКЭМ и Прави-
тельствэм и УнафэщI Му-
суков Алий иригъэкIуэкIа 
а зэIущIэм хэтащ ми нис-
терствэхэмрэ IуэхущIапIэ-
хэмрэ я унафэщIхэр, му -
ниципаль нэ IэнатIэхэм я 
тхьэмадэхэр, Парламен-
тым и депутатхэр, туризмэм 
пыщIа хьэрычэтыщIэхэр, 
жылагъуэ лэжьакIухэр, зы-
гъэп сэхупIэхэм я лIы кIуэхэр, 
КъБР-м Курортхэмрэ туриз-
мэмкIэ и министерствэм 
щыщхэр. 

ЗэIущIэр къыщызэIуи-
хым, Мусуковым къыхигъэ-
щащ зи щIыналъэкIэ мыин 
ди республикэм и экономи-
кэм дежкIэ туризмэм зэры-
зиужьыр хэлъхьэныгъэфI 
дыдэу зэрыщытыр. 

- А IэнатIэм иужьрей 
илъэ с  хэм дызэрыщехъу-
лIэ м  и нэщэнэщ респуб ли-
кэм зыгъэпсэхупIэщIэхэр 
къы зэ рыщызэIутхри, абы-
хэм щыхуащIэ Iуэхутхьэб-
зэхэм зэрызыщедгъэубгъу-
ри, цIыхухэр нэхъ дэзыхьэх 
щIыпIэхэм хуэзышэ лъэс 
лъагъуэщIэхэр къызэ ры-
щызэдгъэпэщри. А псоми, 
зэрынэрылъагъущи, зы-
гъэп сэхуакIуэхэм я бжыгъэ-
ми хегъахъуэ. Туризмэр, 
ди щIыналъэр цIэрыIуэ зэ-
ри щIым и мызакъуэу, рес-
публикэм и экономикэм 

адэкIэ зиужьынымкIи, лэ-
жь апIэщIэхэр къыщызэгъэ-
пэщынымкIи, бюджетым на-
логыу къыхэхъуэр  нэхъыбэ 
щIынымкIи хэкIы пIэфIщ, - 
жиIащ Правительст вэм и 
УнафэщIым. 

Туризмэм нэхъри зы-
щегъэужьыным хуэгъэза-
уэ щIыналъэм зэхъуэкIы-
ны гъэщIэу къыщыхъухэм я 
гугъу ищIащ курортхэм рэ 
туризмэмкIэ министр Що-
джэнцIыкIу Мурат. 

Зытепсэлъыхь IэнатIэм 
нэхъ зыщегугъупхъэхэм 
ящ ы щу абы къыхигъэщар 
(зэрызэкIэлъыкIуэу къэд-
гъэлъэгъуэнщи) къэралым 
и дэIэпыкъуныгъэр зэрызэ-
гъэзэхуапхъэрщ, инвести-
цэхэр къыхалъхьэнымкIэ 
Iуэху  щIапIэхэр убзыхунырщ, 
хьэщIэхэм я узыншагъэр 
щы зэтегъэувэжынымкIэ 
щIы  налъэм и щIыуэпсымрэ 

езы зыгъэпсэхупIэхэм я 
 зэ  фIэ кIымрэ зэгъэкIуа-
уэ  къы зэрызэдэгъэсэ-  
бэ пыпхъэрщ, турист-
хэм Iуэхутхьэбзэу ху зэ-
фIахым я бжыгъэми  я 
фIагъми зэрыхэгъэхъуап-
хъэрщ, зи  лэжьыгъэм хуэ-
Iэижь цIыхухэмкIэ Iэна-
тIэр къызэрызэгъэпэщып-
хъэрщ, шынагъуэншагъэм 
тещIыхьа Iуэхухэр зэгъэ-
кIуауэ зэрыщызэтегъэувап-
хъэрщ, адрейхэм ефIэкIыу 
республикэм и щIыуэпсым 
иIэ хъугъуэфIыгъуэхэм гу-
лъытэ хэха зэрыхуэщIып-
хъэрщ, 2030 гъэм нэсыху 
зыхуагъэувыжахэм пэлъэ-
щы нымкIэ щыIэ Iэмал-
хэм хэплъэнырщ, экономи-
кэм и адрей унэтIыныгъэ-
хэм ящыщу туризмэм 
дэ гъуэ гурыкIуэхэми зэрыз-
рагъэужьыфыныр къэгъэ-
сэбэпынырщ. 

Лэжьыгъэм и унэтIыкIэу 
зи гугъу ищIахэм ящыщу 
нэхъ зэгугъупхъэу минист-
рым къилъытар туризмэм 
пыщIа IуэхущIапIэхэм, къа-
хуэкIуэхэр къыдахьэхыфын 
хуэдэу, хьэщIагъэ зэрырах  
щIыкIэр иджырей мардэ-
хэм къызэрырагъэтIэсэным 
яужь итын зэрыхуейрщ. 

- Ахэращ КъБР-м и социа-
льно-экономикэ щытыкIэм 
сэбэп нэхъ хуэхъуфыну 
къэт  лъытэри, - игъэбел-
джылащ ЩоджэнцIыкIум. 

Министрым бжыгъэхэми 
я гугъу ищIащ. Апхуэдэу, 
Къэ бэрдей-Балъкъэрым 
2024 гъэм туризмэм зы-
щиужьыным хуэгъэзауэ 
сом мелуан 46-м щIигъу 
 къы Iэрыхьащ, федеральнэ 
 бюджетым къыхэкIыу. 

КъызэрабжамкIэ, мы зэ-
маным ди республикэм и 
хьэщIэщхэм зэуэ нэху къы-

щекIыфынущ къакIуэхэм 
ящыщу цIыху мин 17-м щIи-
гъур. Ипэ ита илъэсым ет-
лъытмэ, ар процент 58,5-кIэ 
нэхъыбэщ. 

Къэбэрдей-Балъкъэрым 
и курортхэм 2023 гъэм, псо-
ри зэхэту, турист мелуан 
1,5-м зыщагъэпсэхуащ. Ар 
2022 гъэм етлъытмэ, про-
цент  26-кIэ нэхъыбэщ. 

КъищынэмыщIауэ, Iэна-
тIэм щылажьэхэм 2025 
гъэм ирихьэлIэу Къэбэр-
дей-Балькъэрым зыщызы-
гъэпсэхунухэм я бжыгъэр 
мелуани 2-м нагъэблэгъэ-
фыну хуагъэфащэ, 2030 
гъэм нэсыху (зы илъэсым 
хуэзэу), а бжыгъэр мелу-
ани 2,5-м (нэху къыщекI-
хэмрэ махуэ гъуэгуанэ 
къы техьэхэмрэ зэхэту) на-
гъэсыфыну я гугъэщ. А псо-
ми къадэкIуэу, республи-
кэм и хьэщIэщхэм зэуэ нэху 
къыщекIыфынухэм я бжы-
гъэми процент 41,9-кIэ ха-
гъэхъуэнущ. 

2030 гъэм нэсыху, турист-
хэм хуащIэ Iуэхутхьэбзэхэм 
я уасэри нэхъыбэ хъу нущ 
- сом мелард  13,9-м къы-
щыщIэдзауэ сом мелард 
48-м нагъэблэгъэнущ. 

- ЗыгъэпсэхупIэхэм я бжы-
гъэм щIедгъэгъу къудей кIэ 
зэфIэкIынукъым. Ахэр псо-
ри (жьы хъуахэри къэу нэхуа-
гъащIэхэри) я лэжьэкIэкIэ 
иджырей мардэхэм къи-
гъэтIэсарэ Iуэ хутхьэбзэу хуа-
щIэхэмкIи хьэ щIэхэр арэ-
зы ящIу  зэ гъэ пэщыпхъэщ. 
Арыншамэ, туристхэм я бжы-
гъэм къы кIэлъыкIуэ илъэс-
хэм якIэрыхунри зыхуэIуа 
щыIэкъым. Зыхуэдгъэувыжа 
 къалэнхэм дапэлъэщын па-
пщIэ, дэ ды хуеинущ а Iуэхум 
хуэIэижь, ар зэрагъэзащIэм 
кIэлъыплъ IэщIагъэлIхэми, 
- дыщIигъуащ и псалъэм 
ЩоджэнцIыкIу Мурат.

КЪУМАХУЭ Аслъэн.

Къэбэрдей-Балъкъэрым экономикэ зыу-
жьыныгъэмкIэ и министр Рахаев Борис 
иджыблагъэ яIущIащ «Гипсолит» IуэхущIа-
пIэм и лIыкIуэхэу «Бонолит», «Известь», 
«Гип солит» компаниехэм финансхэмкIэ я 
ди ректор Садыковэ Нириярэ «Гипсо лит»-м  
и унафэщI къалэнхэр пIалъэкIэ зыгъэза-
щIэ Тохаев Хьисарэ. Ахэр тепсэлъыхьащ 
заводым и Iуэхухэр зыIутым, и лэжьыгъэм 
зрагъэужьын, зрагъэубгъун папщIэ щыIэ 
Iэмалхэмрэ къапэщылъ къалэнхэмрэ. 

ФИГУ къэдгъэкIыжынщи, «Гипсолит» 
заво дыр япэм гипсым къыхэщIыкIа ухуэны-
гъэ материалхэр къыщIэзыгъэкIыу щыта 
«Къэббалъкъгипс»-рщ. Абы и лэжьыгъэр 
2018 гъэм къагъэувыIауэ щытащ, ауэ, иужь-
кIэ, Къэбэрдей-Балъкъэрым и Iэтащхьэ 
КIуэ кIуэ Казбек и унафэкIэ, ар ирагъэжьэ-
жауэ щытащ. 2023 гъэм абы и мылъку къы-
хилъхьащ Урысейм щыпэрыт компаниехэм 
ящыщ «ЭКО-Золопродукт»-м. 

Гипсым къыхэщIыкIа ухуэныгъэ материал 

зэхуэмыдэхэр къыщIэгъэкIынымкIэ заводым 
республикэм иджыпсту бжьыпэр щиIыгъщ. 
Дызэрыт илъэсым мэлыжьыхьым и 1-м ири-
хьэлIэу абы щылажьэхэм я бжыгъэр 214-рэ 
мэхъу. НобэкIэ карьерыр мыувыIэу мэлажьэ, 
гипсым къыхэщIыкIахэр, картонхэр, плита-
хэр зэращI линиехэр яутIыпщащ, гипс гъу-
щэри тхылъымпIэ къэпхэм иракIутэурэ ящэ. 
ТехникэщIэхэр, транспортхэр, обрудованэхэр 
я лэжьыгъэм къыщагъэсэбэп.

Заводым къыщIигъэкI продукцэр ире-
гъашэ Кавказ Ищхъэрэм, Урысей Ипщэм, 
Центральнэ округым я щIыналъэхэм. Тем-
пературэшхуэхэр зыIыгъ гипсрэ гипсым 
къыхэщIыкIа панелхэмрэ къызэрыщIагъэ-
кIы ну линиехэр ягъэувыну ягъэхьэзыр. 
Абы и фIыгъэкIэ лэжьапIэ IэнатIэщIэхэр 
къы щызэIуахынущ, къыщIагъэкI продук-
цэм и куэдагъымрэ лIэужьыгъуэмрэ хагъэ-
хъуэнущ, къитащ министерствэм и пресс-
IуэхущIа пIэм. 

АЛБЭРДЫКЪУЭ Iэмин. 

Туризм

Ди щIыналъэм цIыху куэд ис къыщIэкIынкъым зи 
цIэр псалъащхьэм щыфлъагъу «Таурыхъищэ» 
тхылъым  щIамыпIыкIауэ. Нэхъыжьымрэ нэ-
хъыщIэмрэ кIапсэ бы дэкIэ зэзыпх таурыхъхэмкIэ 
къыщIидзащ адыгэ филологиемкIэ магистр, тхыдэдж, 
жылагъуэ лэжьакIуэ Пщы хуэфI Равидэ а цIэ дыдэр 
зыфIища тхылъеджэ клубым и япэ зэIущIэр. 

НАЛШЫК тхылъ еджэнкIэ жыджэру цIыху нэхъыбэ 
зыдэс къалэ зэрыхъуам иужьрей зэманым куэдым гу лъ-
атэ. Ин тернетым щIэныгъэншэ уещI, тхылъращ 
укъэзымыгъэп цIэжынур жызыIэхэм я псалъэхэр я 
тхьэкIумэм ихьэри,  щIалэгъуалэр тхылъ тыкуэнхэм 
кIуэрей, зэджам щы теп сэ лъыхь зэIущIэхэр ира-
гъэкIуэкIрей хъуащи, абы ущымыгуфIыкIыпIэ иIэкъым. 

А гуфIэгъуэр тIуащIэ мэхъу Iуэху дахэр щытыкIэ мытын-
шым ит адыгэбзэр и Iэмэпсымэу езышэжьам и хъыбар 
щызэхэпхкIэ. «Ди бзэр дджыну ди къалэнщ», - щыжаIэм 
деж си жагъуэ мэхъу, - жеIэ «Таурыхъищэ» клубым и 
къызэгъэпэщакIуэ Равидэ. - Ар зэбгъэщIэну уи къалэну 
аракъым, ди анэдэлъхубзэр фIыуэ щIэплъагъун щытыкIэ-
ми итщ, апхуэдиз фIагъи бгъэдэлъщ». 

Гъатхэпэм и 30-м клубым и япэ зэIущIэр щекIуэкIащ 
адыгэбзэ щызэрагъащIэ «Зерат» еджапIэм иIыгъ унэм. 
Мы IуэхущIапIэми дыщытепсэлъыхьын гъуэтыгъуэ дихуэ-
ну  дыщогугъ, сыту жыпIэмэ, иджыри къэс адыгэбзэр мы-
адыгэхэм щрагъэдж еджапIэ хэха диIакъым, «Зерат»-м а 
лъэбакъуэ гугъур ичащ. Абы и мурадхэри къызэдащтауэ, 
тхылъеджэ клубым йокIуалIэ адыгэбзэм иджыри хуэмы-
шэ рыуэхэри икIи таурыхъым и мыхьэнэм, абы узыхуиу-
щийм  теухуауэ я еплъыкIэмкIэ адрейхэм ядогуашэ. 

«Сыт таурыхъхэр нэхъ къыщIыхэсхар? Сыт мы таурыхъ 
-хэр ди быным, цIыхухэм яIурылъыпхъэ гуэру къыщIэс-
лъы тэр, сыт и мыхьэнэр?» - жысIэу, сызэупщIыжмэ, жэу-
апитI схуэтынущ. Япэрауэ, таурыхъым уи бзэр егъэлеяуэ 
къулей ещI, зы Iуэхум лъэныкъуэ зыбжанэкIэ уеплъыфу 
урегъасэ. Сэ сыкъэзыцIыхухэм къызжаIэ зэпытщ си 
адыгэбзэр шэ рыуэу къазэрыщыхъур. Ар, япэрауэ, си 
анэшхуэм и фIы щIэщ. Бзэ дахэкIэ псалъэ къудей мыхъуу, 
ар щIагъыбзэми хуэIэзэт, псалъэжьхэр къыжьэдэщэщу. 
ЕтIуанэрауэ, си бзэм и къулеягъыр нэхъыбэу къызыхэкIар 
мис мы таурыхъхэрщ. Абыхэм еджэм адыгэм ди хьэлри 
ди гупсысэкIэри нэхъ  нэгъэсауэ къагурыIуэнущ». 

ЗэрымыщIэкIэ хъуами, ящIэу трагъахуами, «Тауры-
хъищэм» я къызэIухыгъуэр мэлыжьыхьым и 2-м ягъэлъ-
апIэ «Сабий тхылъхэм я дунейпсо махуэм» ирихьэлIауэ 
къы щIэкIащ. Андерсен Ганс и цIэр зезыхьэ тыгъэр сабий-
хэм  папщIэ тхылъ нэхъыфI дыдэ зытхам щрат пIалъэщ 
1967 гъэм къаIэта а махуэшхуэр. «Таурыхъищэм» 
хуэфэщэн пщIэ хуэпщIыфынумэ, ар зыгъэхьэзырауэ 
щыта Нало Зауррэ абы и нэIэ щIэта IуэрыIуатэджхэмрэ 
саугъэтым я нэхъ иныр  яхуэфащэт. ЖытIэм и щыхьэтщ 
Равидэ иригъэкIуэкIа клубым и зэIущIэм 
щытепсэлъыхьыж напэкIуэцIым къы кIэ щIэтхыхьахэм я 
сабиигъуэ гукъэкIыжхэр. «Дэнэ а тхылъыр къыздисхы-
нур? Сыт хуэдэ уасэ жыфIэми, фэстынущ», - жызыIэм 
ирата жэуапыр щIэттхыр тхылъ къыдэзыгъэкIхэм па-
пщIэщ: «Ди жагъуэ зэрыхъущи, мы тхылъыр афIэкIа 
 къыдагъэкIыжыркъым». Сыт ягъэ кIын, къыда-
гъэкIыжмэ?!

ЧЭРИМ  Марианнэ. 

Кавказ Ищхъэрэм тхэквондомкIэ (ВТФ, Олимп джэгу-
хэм хыхьэмкIэ) и федерацэм и секретарь нэхъыщхьэ 
 Къанкъул Беслъэн къызэрыджиIамкIэ, Мэзкуу областым 
и Одинцовэ къалэм иджыблагъэ щекIуэкIа зэхьэзэ хуэм 
дыщэ медаль къыщихьащ Къэбэрдей-Балъкъэрым и 
 командэм щыщ, «Пять колец» спорт академием и гъэсэн 
Iусен Дамир. 

УРЫСЕЙМ тхэквондомкIэ пашэныгъэр къыщыхьыным 
хуэунэтIауэ щытащ иджырей зэпеуэр. Абы кърихьэлIащ 
къэралым и щIыналъэхэм ящыщу 30-м нэблагъэм я спорт-
смен нэхъ лъэщхэр, я ныбжькIэ илъэс 21-м щхьэдэмыха 
щIалэгъуалэр - хъыджэбзхэри щIалэхэри.

Iусен Дамир и хьэлъагъ елъытауэ зыхэта гупым (кг 54-рэ) 
япэ зэIущIиплIыр и хьэрхуэрэгъухэм фIыуэ ефIэкIыу къа-
щыфIихьащ. ИужькIэ, кIэух зэхьэзэхуэм, ди щIалэм къы-
щыпэщIэтащ Санкт-Петербург командэм и тхэквондист 
лъэщ Виноградов Павел. ЗэIущIэр гуащIэу екIуэкIащ икIи 
 Iусен Дамир абыи щытекIуэн хузэфIэкIащ. Абы и фIыгъэкIэ, 
адыгэ щIалэм Iэмал игъуэтащ Урысейм и командэ къыхэ -
хам хэту дунейпсо утыкушхуэхэм къэралым и щIыхьыр 
 щихъумэну. 

Апхуэдэ ехъулIэныгъэхэр зыIэрагъэхьащ зэхьэзэхуэм и 
иужьрей махуэм утыкум къихьа нэгъуэщI ди щIалитIми. Ки-
лограмм 58-рэ зи хьэлъагъхэм я деж зыкъыщызыгъэлъа-
гъуэ Бицу Къантемыр япэ зэIущIиплIри и хьэрхуэрэгъухэм 
къафIихьащ, ауэ кIэух зэпеуэр Дагъыстэным и спортсмен 
лъэщ икIи куэд щIауэ и ныкъуэкъуэгъу Магомедов Магомед-
гаджи иригъэхьащ. 

Ахъмэт Дамир и хьэлъагъ елъытауэ зыхэт гупым (кг 63-рэ) 
япэ зэIущIищыр къыщихьат, ауэ кIэух зэпеуэм Астрахань 
 къалэм и тхэквондист Лукичев Павел къытекIуащ. 

Апхуэдэ щIыкIэкIэ, Урысейм пашэныгъэр къыщыхьыным 
хуэунэтIауэ Мэзкуу областым щекIуэкIа зэхьэзэхуэм зы ды-
щэ медалрэ дыжьынитIрэ къыщытхьащ икIи ар ехъулIэ-
ныгъэ хъарзынэу къэтлъытэ хъунущ.

Ди командэм дэлажьэр УФ-м щIыхь зиIэ и тренер Ахъмэт 
Амирщ. 

АЛБЭРДЫКЪУЭ  Iэмин.

Урысейм и блэкIар, къэра-
лым и тхыдэр къызыхэщ 
фэеплъхэр къэгъэ щIэрэ-
щIэжынымрэ ахэр цIыху -
бэм, псом хуэмыдэу къы-
дэкIуэтей щIэблэм, я деж 
хэIущIыIу щыщIынымрэ но-
бэ Iуэху нэхъыщхьэхэм ящы-
щу къалъытэ икIи абы те-
ухуа лэжьыгъэшхуэхэр къы-
щрахьэлIэ щIыналъэ къэс. 

НАЛШЫК къалэ админист-
рацэм и нэIэм щIэтщ тхыдэ 
фэеплъхэм хабжа унэхэмрэ 
архитектурэ ухуэныгъэхэмрэ.

Нэхъыжь дыдэхэм ящыщ 
Революционнэ, Суворовым и 
цIэр зезыхьэ уэрамхэм я 
зэхэкIыпIэм тетщ урысей тхы-
дэм зи цIэр къыхэна Голи-
цынхэ я лъэпкъым Налшык 
щаухуауэ щыта я уардэунэр. 
XIX лIэщIыгъуэ жыжьэмкIэ 
дгъэ зэжмэ, ар иратыжауэ 
щы тащ Кавказ линиемкIэ 
 управленэм. Мы унэр яхъумэн 
хуейуэ щыт ухуэныгъэхэм 
иджыпстукIэ яхэткъым. 

Жьы дыдэ хъуа, ущыпсэуну 
шынагъуэ унэхэм щIэсхэр 
къыщIэгъэIэпхъукIыным хуэ-
гъэза программэм хагъэ-
хьащ. Абы иужькIэ фэеплъу 
яхъумэн хуей ухуэныгъэхэм 
хагъэхьэнуми хамыгъэхьэну-
ми унафэ тращIыхь. 

Апхуэдэу иджыпсту къэ-
гъэувыхьауэ щытщ «Победа» 
кинотеатрым и Iэгъуэблагъэм 
щыт унэ зыбжанэ, «Цепым 
фIэлъ унэ», революцэ нэу-
жьым щIыпIэ депутатхэм я 
Советхэр зыщIэса, Дауто -
къуэ-Серебряковым и шэщу 
щыта псэуалъэхэр, нэгъуэщI-
хэри. Абыхэм я нэхъыбэр чыр-
быш плъыжьымрэ пхъэмрэ 
къыхэщIыкIащ. Аращ нобэм 
къэс хъума щIэхъуари. 

КIыщокъуэм и цIэр зезы -
хьэ, Революционнэ уэрамхэм 
я зэхэкIыпIэм деж щыт, Да-
утокъуэм и адъютант пэжу 
псэуху бгъэдэта Чхеидзе щып-
сэуа чырбыш плъыжь унэр 
абыхэм я зы щапхъэщ. Ар да-
хащэу зэрагъэпэщыжри, зе-
ям и фэеплъ пхъэбгъури фIа-
лъхьэжащ. А уэрам дыдэм тет 
езанэ поликлиникэри а фэ-
еплъхэм ящыщщ. 

Къэбэрдей уэрамыр зэIу-
зэпэщ зэращIрэ Налшык и 
тхыдэ жыжьэм и фэеплъу 
 къалъытэ унэ куэдым я те-
плъэр къагъэщIэрэщIэжащ 
икIи языныкъуэхэм къыщы-
зэIуахащ адыгэ щэнхабзэм-
кIэ, жылагъуэ IуэхухэмкIэ 
 центрхэр. Транспорт дэмы-

Урысейм Хабзэм ебэкъуахэм тралъ-
хьа тезырхэр егъэпшынынымкIэ и фе-
деральнэ къулыкъум и управленэу 
 КъБР-м щыIэм щекIуэкIащ къэра -   
лым и уголовно-гъэзэщIакIуэ IэнатIэр 
 илъэси 145-рэ зэрырикъум хуэщIа ма-
хуэшхуэ зэхыхьэ. 

ГУПЫМ зыхуигъэзащ пенитенциар 
 ведомствэм и унафэщI, къэрал кIуэцI 
къулыкъум и полковник Демидов Алек-
сандр икIи къыхигъэщащ я къалэнхэм 
зэрыпэлъэщыр, зэIузэпэщыгъэ, узын-
шагъэ быдэрэ ехъулIэныгъэрэ яIэнуи 
ехъуэхъуащ. 

АдэкIэ УФСИН-м и унафэщIым нэхъ 
къыхэжаныкIахэм ведомствэ дамыгъэ-
хэр яритащ. ЛэжьакIуэ 70-м хуагъэфэ-
щащ Урысей ФСИН-мрэ щIыналъэ уп-
равленэмрэ я щIыхь, фIыщIэ тхылъхэр. 
Медико-санитар часть №7-м и лэ жьа-
кIуэ хэм иратащ «Лэжьыгъэм къызэ ры-
щыхэжаныкIам папщIэ» медалыр. 

КъинэмыщIауэ, Суд приставхэм я фе-
деральнэ къулыкъум и фIыщIэ тхылъ -
хэр хуагъэфэщащ лэжьакIуищым. Гу-
лъытэ зыхуащIахэм ахэр IэщIалъхьэ -
жащ КъБР-м щыIэ УФССП-м и уна фэ-
щIым и дэIэпыкъуэгъу Дзэгъэл Мухьэ-
динрэ къэрал къулыкъумрэ кадрхэмкIэ 
къудамэм и унафэщIым и къуэдзэ Ак-
каев Рашидрэ. 

ЗэIущIэм щагъэлъэгъуащ республи-
кэм уголовно-гъэзэщIакIуэ IэнатIэм 

Къэбэрдей-Балъкъэ рым-
рэ Белоруссиемрэ я сату 
 зэ пыщIэныгъэхэм иужь-
рей илъэсиблым хуэди 4-м 
 щIигъукIэ хэхъуащ: рес-
публикэм и продукцэу а 
къэралым хурагъашэм и 
куэдагъыр хуэди 6-м 
 щIигъукIэ, дэ абы къы щыт-
щэхур хуэди 3,4-кIэ нэхъыбэ 
хъуащ.

«Къэбэрдей-Балъкъэ рым-
рэ Белоруссиемрэ сату-эко-
номикэ, социальнэ-щэнхаб-
зэ зэпыщIэныгъэхэр илъэс 
куэд щIауэ я зэхуаку дэлъщ 
икIи иужьрей илъэсхэм лъэ-
ны къуитIми я зэхущытыкIэ-
хэр ефIакIуэ зэпытщ. 2020 
гъэм лъэныкъуэ куэд къы-
зэщIэзыубыдэ зэгурыIуэны-
гъэ зэт щIы лIауэ щытащ», - 
щыжаIащ КъБР-м Экономи-
кэ зыужьыныгъэмкIэ и ми-
нистерствэм.

Къэбэрдей-Балъкъэрым 
Бе лоруссием Iэрегъэхьэ нар-
тыху, гуэдз, джэш хъурей жы-

БлэкIам  и  лъэужьхэр

хьэу пагъэщхьэхукIа а зы уэ-
рам Iыхьэм иIэщ махуэшхуэ 
дауэдапщэхэр, гъэлъэгъуэ ны-
гъэ гъэщIэгъуэнхэр щрагъэ-
кIуэкI утыкухэри. Къэбэрдей 
уэрамым къыщыщIэ дзауэ, 
 нэхъ адэкIэIуэкIэ кIуэцIрыб-
гъэзыкIмэ, Налшыкыжьым 
укъы щыхутэнущ, уэрам къу-
дейхэм я цIэхэри а блэкIа 
жыжьэм и фэеплъу, Револю-
ционнэ, Коммунэ, Октя брь-
скэ…

НэгъуэщI къэралхэм къыда-
щIылIа санкцэхэм ди къэра-
лым къыхудэкIуа зэхъуэкIы-
ныгъэфIхэм ящыщщ Уры-
сейм и щIыналъэ дахэ куэ-
дыр, Кавказри яхэту, цIыху 
кIуапIэ хъужу зэрыхуежьар, 
ауэ, ди жагъуэ зэрыхъунщи, 
ахэр нэхъыбэу иджыпсту здэ-
кIуэр къэралым и тхыдэ щIэ-
инхэм хагъэхьа фэеплъхэмкIэ 
къулей Осетие Ищхъэрэ - Ала-
ниерщ, Дагъыстэнырщ, Ин-
гушырщ. БлэкIам и фэеплъ-
хэр абыхэм зэрыщынэхъыбэм 
и мызакъуэу, езыхэми ахэр 
 зэ рахъумэным хэтщ. 

Ди щIыпIэхэми щыIэщ лъэ-
хъэнэ щхьэхуэхэм хиубыда 
ухуэныгъэхэр, арщхьэкIэ но-
бэкIэ туристхэр къызы кIэ лъы-
кIуэр Iуащхьэмахуэрэ ди ауз-
хэмрэщ. Нэхъыщхьэр, арын-
шами щIыуэпсым къигъэщIа 
а дахагъэхэм къищынэмы-
щIауэ, а щIыпIэм щыпсэуа 
лъэпкъ щхьэхуэхэм лъэужь 
зэраIар къызыхэщыж гуэрхэр 
зыгъэпсэхуакIуэхэм я нэкIэ 
ялъагъунырщ. Абы папщIэ 
ахэр щыIэн хуейщ.

Налшык къалэм къыщы-
щIэдзауэ ди жылэхэмкIэ иу-

хыжу, ахэр Урысей псом хэIу-
щIыIу щыщIыным япэу телэ-
жьэн щIэзыдзар, и фIыщIэр 
дгъэкIуэд мыхъуну, тхакIуэ, 
къэхутакIуэ, Урысейм и гео-
графие зэгухьэныгъэм хэт 
Котляров Викторщ. Къэбэр-
дей-Балъкъэрым и щIыналъэ 
къэс къызэхикIухьурэ абы зэ-
хуихьэсыжу къыдигъэкIыжа 
тхылъхэрщ иджыпсту ди рес-
публикэм и щIэинхэмрэ тхы -
дэ фэеплъхэмрэ зэхуэхьэсауэ 
къыщыдгъуэтыну диIэр. Абы-
хэм я мызакъуэу, Котляровым 
и Iэдакъэм къыщIэкIащ ди 
зыплъыхьыпIэ щIыпIэхэм я 
гъуэгугъэлъагъуэ тхылъхэри, 
япэу ди щIыпIэхэм къыщыху-
тэ туристхэм ар къащтэу 
 гъуэгу техьэн фIэкIа хуэмейуэ, 
псоми хагъэгъуазэу. Тхыдэ 
фэеплъ зимыIэ, а иIэр зы-
мыхъумэ зы щIыналъи Уры-
сейм щыIэкъым. Псом ящ-
хьэр ахэр и чэзум хэIущIыIу 
щIы нырщ, цIыху нэхъыбэм а 
щIэин телъыджэхэр ялъагъун 
хуэдэу. 

Налшыки иIэщ пасэрей уэ-
рамхэр, хьэблэ псохэр. Иужь-
рей илъэс зыбжанэм абыхэм 
гъуэгухэр, блэкIа зэман жы-
жьэм и фэеплъ унэхэр къы-
щагъэщIэрэщIэж. Къапщ тэ-
мэ, илъэс зыбгъупщIкIэ ды-
зэIэбэкIыжмэ, КIыщокъуэм и 
цIэр зезыхьэ уэрамым и щIэ-
дзапIэ дыдэм хуэзэу, Налшык 
псы Iуфэм ухуэзышэ уэх тIэ-
кIум мыхъеяуэ итащ Толстой 
Лев зи деж хьэщIапIэ къэ-
кIуауэ щыта сурэтыщI Iэзэ 
Алёхиным и унэ цIыкIур, пхъэ 
набжэ нэгъунэ зэрыхэлъу 
итащ. Апхуэдэ плIанэпэ куэд 

ехъумэ Налшык, ауэ ди жа-
гъуэ зэрыхъунщи, гъуни нэзи 
зимыIэ ухуэныгъэхэм ахэр 
 къелыныр фIэщщIыгъуейщ. 
ФIэщщIыгъуейщ, мылъку 
зыб гъэдэлъхэр зэи зы щIы 
кIапэ зыхамыгъэзу щыта Нал-
шык и парк къудейм хуэм-хуэ-
мурэ нэсауэ, ухуэныгъэ инхэр 
къызэрихутэр. Дахэщ ахэр, 
ауэ нобэ зым ар ищI щыхъу-
кIэ, пщэдей хэт ар зыпаубы-
ды жыфынур, уеблэмэ арды-
дэхэм а щIыпIэхэр зэхуа-
гуэшыжу ежьэжыныр зыхуэ-
Iуа щыIэкъым. Налшык и 
уэрам зэгъуэкIхэм зыдауды-
гъуам хуэдэу дэтщ апхуэдэ 
унэжь закъуэтIакъуэ къэна-
хэр, уеплъын къудейм хуаба-
гъэ гуэр къыдэкIуэу. Зэман 
дэкIынурэ, абыхэм я пIэм 
 къихутэнущ къатитI-къатищу 
зэтет унэ хьэлъэжьхэр. Дуней 
къэхъукъащIэхэр нэхъыбэ 
 хъуху, цIыхури нэхъ мылъку-
аблэ хъуныр зыкIи бгъэщIа-
гъуэ мыхъуну хабзэщ, зи щхьэ 
бжыгъэр ягъэмэщIа псэу-
щхьэхэр, гужьеигъуэм къы хэ-
кIыу, нэхъыбэжу зэрыбагъуэм 
ещхьу. 

 БлэкIам и фэеплъ зимыIэ 
дэтхэнэ зы щIыналъэри, 
 ухуеймэ сыт хуэдэ ухуэныгъи 
абы щегъэкIуэкIи, зызы плъы-
хьыну хуей цIыхум яфIэгъэ-
щIэгъуэнынукъым, сыту жы-
пIэмэ, цIыхум хэпщауэ хэлъщ 
и блэкIам хуеплъэкIыжыныр 
икIи а пасэрей унэжьхэм я зы 
къутахуэри пхузэхъуэкIыну-
къым нобэ дэнэкIи щаухуэ        
унэ зэтетхэмкIи, шхапIэ ин-
хэмкIи. 

ЛЪОСТЭН  Музэ. 

Зэныбжьэгъугъэр
и лъабжьэу

д ис къыщIэкIынкъым зиДи щIыналъэм цIыху куэдд

«Таурыхъищэ» -
тхылъеджэ  клуб

Дамир и лъагапIэр

зэрызыщиужьым теухуа ролик, ягу 
 къагъэкIыжащ я къалэн ягъэзащIэу 
хэкIуэда я лэжьэгъухэр. ЦIыху 13-м я 
 гъащIэр ятащ, 2005 гъэм жэпуэгъуэм и 
13-м хабзэхъумэхэм я унэм къытеуа 
 бзаджащIэхэм щапэщIэтари хыхьэу. 

ЗэIущIэр екIуэкIащ апхуэдэ махуэшхуэ 
зэхыхьэхэм иращIэкI гуфIэгъуэ дауэ-

дапщэхэр хэмыту, «Крокус Сити Холл» 
концерт гъэлъэгъуапIэм къыщыхъуа 
гуIэгъуэм къыхэкIыу. Террористхэм я 
зэранкIэ хэкIуэдахэм я фэеплъым пщIэ 
хуащIу, къызэхуэсахэр дакъикъэкIэ 
 щымащ. 

БАХЪСЭН Ланэ.

зэрызыщиужьым теухуа ролик ягу дапщэхэр хэмыту «Крокус Сити Холл»

Налшык щекIуэкIащ ныбжьыщIэхэр 
усэ къеджэнымкIэ щызэпеуа «Жи-     
вая классика» Iуэхум и щIыналъэ 
Iыхьэр. Зэпеуэр илъэс къэси йокIуэкI, 
ди къэралым и щIыналъэ 80-м щыщ 
 школакIуэ мелуани 2,5-м щIигъу зэ-

КъБР-м ЦIыхухэр Iэна-
тIэкIэ къызэгъэпэщыным-
кIэ и центрыр жыджэру хэ-
тащ мэлыжьыхьым и 5-м 
Къэрал киноконцерт гъэ-
лъэгъуапIэмрэ КъБКъУ-мрэ 
щекIуэкIа IэнатIэхэм я жар-
мыкIэ «Работа России. Вре-
мя возможностей» урысей-
псо Iуэхум.

УРЫСЕЙПСО Iуэхум хэт 
псоми фIыщIэ фхуэфащэщ! 
IэнатIэ зытхэмрэ лэжьыгъэ 
къэзылъыхъуэхэмрэ мы зэ-
хыхьэм зэкъуегъэувэ, - жи-
Iащ КъБР-м ЦIыхухэр Iэна-
тIэкIэ къызэгъэпэщынымкIэ 
и  центрым и унафэщI Канун-
никовэ Татьянэ. - Республи-
кэм и IуэхущIапIи 102-м я 
 уна фэщIхэм IэнатIэ 1810-рэ 
цIыху хэм хуагъэлъагъуэ. Мы 
зэхыхьэм хэт IуэхущIапIэ 45-р 
къапщтэмэ, лэжьыгъэ лъы-
хъуэ цIыхухэр я IэнатIэ 1265-м 
ирагъэблагъэ. 

УФ-м и Федеральнэ Зэхуэ-
сым и Къэрал Думэм и де-
путат Родинэ Викторие жар-
мыкIэм хэтхэм зэпэIэщIэу 
 захуигъэзащ икIи жиIащ мы-
хьэнэшхуэ зиIэ зэхыхьэр про-
мышленнэ, мэкъумэш Iуэху-
щIапIэхэм, хьэрычэт Iуэху-
хэм я унафэщIхэмрэ IэнатIэ 
лъыхъуэхэмрэ, курыт еджа-
пIэхэр къэзыуххэмрэ сту дент-
хэмрэ, зи IэщIагъэ зы хъуэ-

Иджы  «Артек»  къапоплъэ  тыгъэхэр: Урысеймрэ СНГ-мрэ элект -
рон, аудиотхылъхэр щахъумэ «Литрес» 
тхылъ сервисым и мазищ абонемент, 
ВШЭ-м КиномкIэ и институтым и сау-
гъэтхэр.

Сабийхэмрэ ныбжьыщIэхэмрэ твор-
чествэмкIэ я унэм щызэхуэсащ ныб-
жьыщIэ 35-рэ. Ахэр нэхъыфI дыдэу 
 ялъагъу усакIуэхэм я сатырхэм къе-
джащ. ШколакIуэхэм я зэфIэкIхэр къа-
лъытащ щIэныгъэм, щэнхабзэм, гъуаз-
джэм и лэжьакIуэ пажэхэм. Усэм дахэу 
къеджэн къудейркъым фIым я фIыж - 
хэр къыщыхахым къалъытар. Утыку иты-
кIэм, къызэджэр я гум зэрыхыхьэр къы-
зэрагъэлъагъуэ щIыкIэм, я фащэм, ма-
къым, нэгъуэщIхэми еплъащ. «Артек» 
центрым щызэхэтыну урысейпсо фи-
налым ягъэкIуэнущ нэхъыфIу къалъыта 
ныбжьыщIищ: Къардэн Данетэ, Копыло-
вэ Ангелинэ, Клименкэ Максим. «Арте-
кым» щытекIуэхэр аргуэру щызэпеуэ-
жынущ Москва и Ут Плъыжьым.

Зэпеуэм и лауреат хъуащ Джантудуе -
вэ Альфия, Примак Ольгэ, Байсултановэ  
Iэминат, Геграев Зураб, Мамбэт Iэдэм, 
Ермолаевэ Вероникэ сымэ. Абыхэм 
щIыхь тхылъхэр хуагъэфэщащ. 

ГЪУЭТ Синэ. 

Налшык щекIуэкIащ ныбжьыщIэхэр 

жыну зи хъуэпсапIэхэм я 
 дежкIэ зэрыщхьэпэр. Абы 
жи Iащ лэжьапIэншэхэм я 
бжыгъэр нэхъри гъэмэ щIэ-
ным, IуэхущIапIэхэм я уна-
фэщIхэр лэжьакIуэхэмкIэ 
къызэгъэпэщыным, зи Iэна-
тIэ зыфIэкIуэдахэм, пенсэм 
щысхэм, дзэ Iуэху хэхам хэ-
тахэр лэжьыгъэкIэ къызэ-
гъэпэщыным Къэрал Думэм 
гулъытэ ин зэрыхуищIыр. Абы 
папщIэ, ЦIыхухэр IэнатIэкIэ 
къызэгъэпэщынымкIэ центр-
хэм я Iуэхутхьэбзэхэм хагъэ-
хъуэным и IуэхукIэ, Къэрал 

Думэм къэрал бюджетым 
сом мелуани 6-м щIигъу хухи-
хащ.

Къэрал концерт гъэлъэ-
гъуапIэм щекIуэкIа зэхыхьэ 
щхьэпэм хэтащ республикэм 
и IуэхущIапIэхэм я уна фэщI-
хэр, лэжьыгъэ къэзылъы-
хъуэхэр, зыпэрыт IэнатIэр 
 зыхъуэжыну, хьэрычэт Iуэху-
хэм зезыпщытыну зи мурад-
хэр. 

КъБКъУ-м ирагъэблэгъащ 
республикэм и курыт еджа-
пIэхэм я 9 - 11 классхэр къэ-
зыуххэр икIи ахэр зыхуеджэ-

ну, щIыналъэм щIэупщIэ нэхъ 
щызиIэ IэщIагъэхэм абдеж 
щыхагъэгъуэзащ. Абыхэм 
 Iэмал яIэщ я щIэныгъэм 
 КъБКъУ-м, КъБКъУ-м хъы-
барегъащIэ технологиехэмрэ 
экономикэмкIэ и колле -
джым, КъБКъАУ-м, Педкол-
леджым, Медколледжым, 
Ди зайнымкIэ колледжым 
щы пащэну. КъызэщIэпкъуэж-
мэ, республикэм цIыхухэр 
 IэнатIэкIэ къызэгъэпэщы-
ным кIэ и центр, егъэджэны-
гъэ IуэхущIапIэхэр жыпIэми,  
а махуэм Iуэхум теухуа зэ-
хыхьэ 20 Налшык къалэм 
щрагъэкIуэкIащ. 

Налшык къалэм и «Искож» 
хьэблэм щылажьэ «Дарий» 
дэрбзэр IуэхущIапIэм (я къу-
дамэхэр Дзэлыкъуэкъуажэ, 
Малкэ, Каменномост, Новои-
вановкэ щаIэщ) и унафэщI 
БжьыхьэлI Iэдэм къызэ рыд-
жиIамкIэ, я деж цIыхушхуэ 
 IэнатIэкIэ къыщызэрагъэпэ-
щащ, улахуэфIи ират. Я Iэна-
тIэм зэрызрагъэубгъуам къы-
хэкIыу, лэжьыгъэ иджыри 
цIыху куэдым иратыфынущ: 
дэрбзэрхэм, механикхэм, пе-
чатнэ цехым и лэжьакIуэхэм, 
экономист, бухгалтер, техно-
лог нэхъыщхьэ, нэгъуэщI 
IэщIагъэлIхэми. Нэхъыщ хьэ-
ращи, я лэжьыгъэр хабзэм те-
ту икIи шынагъуэншэу къы-
зэрагъэпэщ.

IэнатIэхэм я жармыкIэм 
хэтахэм ар къазэрыщхьэпэ-
нум шэч хэлъкъым. 

ТЕКIУЖЬ Заретэ.

IэнатIэхэм  я  жармыкIэ

хуишэсу. «Живая классика» Iуэхур 
Урысей Федерацэм и Президентым и 
гранткIэ къызэрагъэпэщ. 

ЗЭПЕУЭМ и къызэгъэпэщакIуэхэм 
ягъэхьэзыращ абы хэтынухэм папщIэ 

м къэрал бюджетым

Сурэтыр  Къарей
Элинэ  трихащ.

лапхъэхэр, налмэс Iэмэ псы-
мэхэр, электрокъару зэры-
кIуэ кIапсэхэр, картонхэр, 
регу ляторхэмрэ транзистор-
хэмрэ. Белоруссием къи кIыу 
ди деж кърагъашэ мэкъу-
мэш техникэхэр, ерыскъы-
хэкIхэр, щэкI, хьэпшып зэмы-
лIэужьыгъуэхэр.

«А псом къадэкIуэу ди гу-
манитар зэпыщIэныгъэхэми 
 хъарзынэу заужь. Псом хуэ-
мыдэу щэнхабзэмкIэ, турист, 
 курорт IэнатIэхэмкIэ ди Iуэху-
хэр йофIакIуэ. Абы нэ мыщI, 
 республикэм щолажьэ бе-
лорусхэм я «Сябры» жыла-
гъуэ  зэгухьэныгъэр», - къы-
дыщIигъужащ министерст-
вэм и пресс-IуэхущIапIэм.

ХЬЭЩЫКЪУЕЙ Олег.


